
ᐱᒋᐊᖓᕐᕕᒥᓂᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ (“ᑐᖕᖓᕕᒃ”) ᓴᖅᑭᓚᐅᕐᓂᑯ ᐅᕙᓂ ᐅᕝᕙᓘᓐᓃᑦ ᓴᓂᐊᓂ 

ᔮᓐᓄᐊᕆ 12, 2001 ᓴᖑᑎᑕᐅᓚᐅᖅᑎᓪᓗᒋᑦ ᓄᓇᕘᒨᖓᔪᑦ ᐊᑭᑐᔪᐃᑦ ᐱᖁᑎᐅᔪᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᓴᖅ ᓄᓇᑦᓯᐊᕐᒥ. 

ᐱᔪᓐᓇᐅᑎᖃᐅᑎᐅᔪᖅ ᑐᖕᖓᕕᒃ ᓴᖅᑭᑕᐅᓯᒪᔪᖅ ᐅᑯᓄᖓ ᐊᒻᒪ ᐱᔪᓐᓇᐅᑎᖃᐅᖅᑎᖃᕐᕕᖃᖅᑐᑎᒃ ᐃᓚᖓᓂᒃ VII ᐆᒪ ᒪᓕᒐᓕᕆᓂᕐᒥᒃ 

ᐱᓕᕆᔨᒻᒪᕆᓐᓄᑦ ᒪᓕᒐᖅ, ᓇᓗᓇᐃᖅᑕᐅᓚᐅᕐᓂᑯ ᓄᓇᑦᓯᐊᖅ 1988, ᐊᒻᒪ ᓵᑉᑕ L-2, (“ᒪᓕᒐᖅ”) ᒪᓕᑦᑐᒋᑦ 

ᐊᓯᔾᔨᕐᓯᒪᓂᖏᑦ ᓄᓇᕘᒧᑦ ᒪᓕᑦᑐᒋᑦ ᑎᑎᕋᕐᓯᒪᕕᒻᒦᑦᑐᑦ 76.05 ᐅᕙᓂ ᓄᓇᕘᒧᑦ ᒪᓕᒐᖅ (ᑲᓇᑕ). 

 

ᑲᑎᒪᔩᑦ ᒪᓕᑦᑐᒋᑦ ᑎᑎᕋᕐᓯᒪᕕᒻᒦᑦᑐᑦ 52 ᒪᓕᒐᕐᒥ, ᐱᓕᕆᐊᑦᓴᖏᑦ ᑐᖕᖓᕕᐅᑉ ᐊᐅᓚᑕᐅᕙᑦᑐᑦ ᑲᑎᒪᔨᖏᓐᓄᑦ 

ᑲᑎᒪᔨᐅᕙᑦᑐᑎᒃ ᑎᓴᒪᐃᑦ ᑎᒃᑯᐊᖅᑕᐅᕙᑦᑐᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (“ᑲᑐᔾᔨᖃᑎᒌᖏᑦ”) 

ᐃᓚᒋᔭᐅᔪᓄᑦ ᐊᒻᒪ ᐊᑕᐅᓯᖅ ᐃᓚᒋᔭᐅᕙᖏᑦᑐᖅ ᑲᑎᒪᔨᖏᓐᓄᑦ ᑎᒃᑯᐊᒐᐅᓗᓂ ᒥᓂᔅᑕᒧᑦ. ᒪᓕᒐᑎᒍᑦ, 

ᑲᑎᒪᔨᖏᑦ ᐱᔪᓐᓇᐅᑎᖃᖅᑎᑕᐅᓯᒪᔪᑦ ᐃᓱᒪᑦᓴᕐᓯᐅᕈᑎᖃᕈᓐᓇᖅᑐᑎᒃ ᐃᓘᓐᓇᖏᓐᓂᒃ ᐊᐅᓚᑕᖏᓐᓂᒃ ᐊᒻᒪ 

ᐊᕐᕌᒍᑕᒫᖅ ᐅᓂᒃᑳᓕᐅᕆᐊᖃᖅᐸᑦᑐᑎᒃ ᑲᑐᔾᔨᖃᑎᒌᖏᓐᓄᑦ. 

 

ᑲᑎᒪᔨᖏᑦ ᑐᖕᖓᕕᐅᑉ ᑎᑭᑦᑐᒍ ᑏᓰᐱᕆ 31, 2023: 

 

ᑎᒃᑯᐊᖅᑕᐅᓯᒪᔪᑦ ᒪᓕᒐᓕᕆᓂᕐᒥᑦ ᓱᓴᐃᔭᑎᒃᑯᑎᒍᑦ: ᓴᕋ ᐊᕐᓇ’ᓈᖅ 

 

ᕕᒃᑑᕆᐊ ᐱᐅᕆ 

ᐄᒫᓐ ᑭᐅᕈᓪ 

ᐄᕙ ᑖᔅ-ᒍᕇᓐ 

ᐃᑦᓯᕙᐅᑕᖅ, ᔨᐊᓗᓇᐃ 

ᐋᒃᑑᐸ 2020-ᒥᓂᒃ 

ᑲᑎᒪᔨ, ᐅᐃᓂᐸᐃᒡ 

ᑲᑎᒪᔨ, ᐅᐊᐃᑦᕼᐅᐊᕐᔅ 

ᑲᑎᒪᔨ, ᐃᖃᓗᐃᑦ 

 

 

 

ᑎᒃᑯᐊᖅᑕᐅᓯᒪᔪᖅ ᒥᓂᔅᑎᒍᑦ: ᕈᖦ ᐆᔪᑯᓗᒃ ᑲᑎᒪᔨ – ᑭᒃᑯᑐᐃᓐᓇᕐᓂᒃ ᑭᒡᒐᖅᑐᐃᔨ 

ᐃᒃᐱᐊᕐᔪᒃ 

ᑐᖕᖓᕕᒻᒥ ᐸᐃᑉᐹᓕᕆᔨ/ᐱᓕᕆᔨ: ᓇᓕᓂ ᕚᑦᑕᐹᓕ 
 

 

 

ᑕᒻᒪᕐᓯᒪᔪᓂᒃ ᖃᐅᔨᓴᖅᑎᖏᑦ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᖏᑦ ᑐᖕᖓᕕᐅᑉ ᐅᑯᐊ EPR ᔨᐊᓗᓇᐃ ᑮᓇᐅᔭᓕᕆᔾᔪᑎᓕᕆᔨᒻᒪᕆᓐᓄᑦ 

ᑯᐊᐳᕇᓴᓐ, ᓇᓗᓇᐃᖅᑕᐅᓯᒪᔪᑦ ᒪᓕᒐᑎᒍᑦ ᑮᓇᐅᔭᓕᕆᔨᒻᒪᕇᑦ, ᔨᐊᓗᓇᐃ, ᓄᓇᑦᓯᐊᖅ. 

 

ᑐᕌᕈᑏᑦ ᑭᒃᑯᑐᐃᓐᓇᐃᑦ ᑐᑭᓯᒋᐊᕈᒪᔪᑦ ᐱᓕᕆᐊᕆᕙᑦᑕᖏᓐᓂᒃ ᑐᖕᖓᕕᓕᕆᔩᑦ ᐅᕝᕙᓘᓐᓃᑦ ᑐᑦᓯᕋᐅᑎᓕᐅᕈᑎᓂᒃ 

ᐃᑲᔫᓯᐊᑦᓴᓂᒃ ᑐᖕᖓᕕᒃᑯᓐᓂᒃ ᐊᐱᕆᔪᓐᓇᖅᑐᑦ ᐅᑯᐊ ᒪᓕᑦᑕᐅᓗᑎᒃ: 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑐᕌᕐᕕᐅᔪᑦ: ᓇᓕᓂ ᕚᑦᑕᐹᓕ 

ᑎᑎᖅᑲᕐᓂᐊᕐᕕᒃ 69 I 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑎᖓ: (867) 979-2330 

ᓱᒃᑲᔪᒃᑯᑦ: (867) 979-2333 

ᐃᕐᖐᓇᖅᑕᐅᑎᒃᑯᑦ ᑐᕌᕈᑎᖓ: administrator@nulf.ca  

ᓱᓇᐅᓂᖏᑦ 

mailto:administrator@nulf.ca


 

ᑐᖕᖓᕕᐅᔪᑦ ᐅᐱᒍᓲᑎᖃᕈᒪᔪᑦ ᓘᓯᐊᓐ ᐃᖅᑲᐅᒪᔭᐅᖁᓪᓗᒍ ᐅᕘᓇ ᐱᔾᔪᓯᐊᑦᓴᒃᑯᑦ ᐱᔭᕆᐊᖃᓪᓚᕆᑦᑐᓄᑦ ᑭᒃᑯᑐᐃᓐᓇᕐᓄᑦ 

ᐃᓕᓐᓂᐊᖅᑎᓄᑦ ᐱᓕᕆᐊᖃᖅᐸᑦᑐᓄᑦ ᑐᕌᒐᕆᔭᖏᓐᓂᒃ ᑐᖕᖓᕕᒃᑯᑦ. 

 

ᑲᑎᒪᔨᐅᔪᑦ ᖁᕕᐊᓪᓚᕆᓚᐅᖅᑐᑦ ᐱᔾᔪᓯᐊᖅᑎᑦᓯᔭᕆᐊᑦᓴᖅ ᐊᑕᐅᓯᕐᒥᒃ ᐃᓄᒻᒥᒃ, ᐱᔭᕇᕋᑖᓚᐅᖅᑐᒥᑦ ᓄᓇᕗᑦ ᒪᓕᒐᓕᕆᓂᕐᒥᑦ 

ᐱᓕᕆᐊᑦᓴᒥᑦ, ᐆᕕᖓ ᐱᔾᔪᓯᐊᑦᓴᒥᒃ: ᓯᑕᕙᓂ ᑕᒡᒐᓕᒃ ᐃᒃᑰᓪᔅ. ᒥᔅ ᐃᒃᑰᓪᔅ ᐃᑲᔪᖅᑕᐅᒍᒪᓚᐅᕋᒥ ᑐᑦᓯᕋᐅᑎᒃᑯᑦ 

ᒪᓕᒐᓕᐅᖅᑎᐅᓇᓱᐊᕐᓂᕐᒧᑦ ᐃᓕᓐᓂᐊᕈᑎᒥᒃ, ᐊᒻᒪ ᑲᑎᒪᔨᐅᔪᑦ ᐃᑲᔪᕈᒪᑐᐃᓐᓇᑦᓯᐊᓚᐅᖅᑐᑎᒃ. ᖃᓄᐃᖁᒥᓇᖏᑦᑑᒐᓗᐊᖅ 

ᓯᕗᒧᐊᒐᓱᓐᓂᖓᓄᑦ ᐱᒋᐊᖅᐸᓪᓕᐊᓗᓂ ᒪᓕᒐᓕᕆᓂᕐᒥᑦ. 

 

ᐅᐱᓐᓇᖅᑐᑦ ᓵᓚᖃᐅᓯᐊᑦ 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᓴᖅᑮᓚᐅᖅᑐᑦ ᐅᐱᓐᓇᖅᑐᖅ ᐱᔾᔪᓯᐊᑦᓴᓂᒃ 2011-ᖑᑎᓪᓗᒍ 

ᐃᓱᒪᒋᔭᐅᓗᓂ ᒪᑖᒻ ᐃᖅᑲᖅᑐᐃᔨᕋᓛᖅ ᐱᕗᕐᓕ ᐳᕋᐃᓐ. ᐃᖅᑲᖅᑐᐃᔨᕋᓛᖅ ᐳᕋᐃᓐ ᑎᒃᑯᐊᖅᑕᐅᒋᐊᖓᓚᐅᕐᓯᒪᔪᖅ 

ᐃᖅᑲᖅᑐᕕᓕᕆᔨᒻᒪᕆᖏᓐᓄᑦ ᓄᓇᑦᓯᐊᖅ 1990-ᖑᑎᓪᓗᒍ ᐊᒻᒪ ᑭᖑᓂᐊᒍᑦ ᑎᒃᑯᐊᖅᑕᐅᓕᓚᐅᖅᑐᖅ ᓯᕗᓪᓕᖅᐹᖑᓪᓗᓂ 

ᐊᖏᔪᖅᑳᖑᓪᓗᓂ ᐃᖅᑲᖅᑐᐃᔨᕋᓛᓄᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᖏᓐᓂ ᓄᓇᕘᑦ ᓴᖅᑭᖅᑕᐅᒋᐊᖓᐅᑎᐊᓂ 1999-ᒥ. 

ᐅᐱᓐᓇᖅᑐᖅ ᐱᔾᔪᓯᐊᑦᓴᐃᑦ ᓴᖅᑭᖅᑕᐅᓚᐅᖅᑐᑦ ᓇᓪᓕᐅᓂᕐᓯᐅᕈᑎᐅᒍᒪᓪᓗᑎᒃ ᐱᓕᕆᔪᒪᑐᐃᓐᓇᓚᐅᕐᓂᖓ 

ᐊᑭᓕᕐᓱᖅᑕᐅᖏᑦᑐᑦ ᐃᑲᔪᖅᑎᓕᕆᓂᕐᒥᑦ ᓄᓇᕘᒥ ᓄᓇᓕᓐᓂ, ᐃᓄᓕᕆᔾᔪᑎᓂᒃ ᐃᖅᑲᖅᑐᐃᕕᓕᕆᕙᓚᐅᕐᓂᖓ, ᐊᒻᒪ 

ᒪᒃᑯᑦᑐᓂᒃ   ᐱᓕᕆᖃᑎᖃᕈᒪᕙᓚᐅᕐᓂᖓ.   ᐃᖅᑲᖅᑐᐃᔨᕋᓛᖅ   ᐳᕋᐃᓐ   ᐃᓅᔪᓐᓃᓚᐅᖅᑐᖅ   ᒫᕐᓯᖓᓂ 

2021. ᑐᑭᓯᒃᑲᓐᓂᕈᓐᓇᖅᑐᑎᑦ ᐱᔾᔪᑎᒋᓪᓗᒍ ᐱᔾᔪᓯᐊᑦᓴᖅ ᐊᒻᒪ ᐱᔾᔪᓯᐊᖅᑎᑕᐅᓯᒪᔪᑦ ᐃᑭᐊᖅᑭᕕᑦᑎᓐᓂ. 

 

ᐊᕐᕌᒎᓐᓂ ᒪᕐᕉᓐᓂ ᐊᓂᒍᓕᖅᑑᓐᓂᒃ, ᑐᖕᖓᕕᒃᑯᑦ ᖁᕝᕙᒋᐊᕆᓯᒪᔪᑦ ᕿᓄᐃᓵᕈᑎᓂᒃ ᑖᑦᓱᒧᖓ ᐱᔾᔪᓯᐊᑦᓴᒧᑦ ᐊᒻᒪ 

ᐊᑐᖅᑕᑎᓐᓂ ᐊᕐᕌᒍᒥ ᖃᐅᔨᓕᓚᐅᖅᑕᕗᑦ ᐊᔪᐃᓐᓇᐅᑎᒋᕙᓚᐅᖅᑕᕗᑦ ᐱᑕᖃᕐᓂᖓᓄᑦ. ᖁᕕᐊᓱᑦᑐᒻᒪᕆᐅᓚᐅᖅᑐᒍᑦ 

ᐃᓕᑕᕐᓯᔭᕆᐊᑦᓴᖅ 19-ᓂᒃ ᐱᔭᕆᐊᖃᓪᓚᕆᓚᐅᖅᑐᓂᒃ ᒪᒃᑯᑦᑐᓂᒃ ᓄᓇᕘᒥᐅᑕᓂᒃ ᐱᔾᔪᓯᐊᒥᒃ. ᐅᑯᐊ ᐊᒥᓲᓂᖅᐹᖑᓚᐅᖅᑐᑦ 

ᐱᑎᑕᐅᓯᒪᔪᓂᒃ ᓴᖅᑭᖅᑕᐅᓚᐅᕐᓯᒪᒻᒪᓂᒃ 2013-ᖑᑎᓪᓗᒍ! 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᓴᖅᑭᑕᐅᓚᐅᖅᑐᑦ ᐊᖅᑯᑎᐅᓗᑎᒃ ᑲᑎᕐᓱᖅᑕᐅᓯᒪᔪᑦ ᒪᓕᒐᓕᕆᓂᕐᒥᒃ ᐱᓕᕆᔨᒻᒪᕆᓐᓄᑦ 

ᒪᓕᒐᖅ (“ᒪᓕᒐᖅ”). ᐊᖅᑯᑎᒋᓪᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (“ᑲᑐᔾᔨᖃᑎᒌᖏᑦ”), ᓄᐊᑦᓯᕙᑦᑐᒍᑦ ᐊᒻᒪ ᐊᐅᓚᑦᓯᕙᑦᑐᑕ 

ᐱᓪᓗᐊᑕᓂᒃ ᑮᓇᐅᔭᓂᒃ ᐱᓯᒪᔪᓂᒃ ᒪᓕᒐᓕᕆᔨᓂᒃ ᐱᓕᕆᔨᐅᔪᓂᒃ ᓄᓇᕘᒥ. ᐱᓕᕆᐊᖃᖅᑎᑕᐅᓯᒪᔪᒍᑦ ᓯᕗᒧᐊᑦᑎᖁᔭᐅᓗᑎᒃ 

ᒪᓕᒐᓕᕆᔪᑦ ᑐᕌᒐᐅᓯᒪᔪᑦ, ᒪᓕᑦᑐᒋᑦ ᐋᖅᑭᑦᑕᐅᓯᒪᓂᖏᑦ ᒪᓕᒐᕐᒥ. 

 

ᒪᓕᑦᑐᒋᑦ ᐃᓗᐊᓃᑦᑐᑦ ᑎᑎᕋᕐᓯᒪᕕᐅᑉ 57(2) ᒪᓕᒐᕐᒥ, ᐃᓘᓐᓇᑎᒃ ᒪᓕᒐᓕᕆᔨᐅᔪᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᒪᑭᒪᑎᑦᓯᖁᔭᐅᓯᒪᕙᑦᑐᑦ ᕿᑐᕐᖏᐅᖅᑎᓂᒃ ᑮᓇᐅᔭᒃᑯᕕᓐᓂᒃ. ᕿᑐᕐᖏᐅᕈᑎᐅᔪᑦ ᑖᒃᑯᓇᖕᖓᑦ ᓄᐊᑦᓯᕕᐅᕙᑦᑐᓂᒃ ᑮᓇᐅᔭᓂᒃ ᐱᓯᒪᔭᐅᕙᑦᑐᑦ 

ᑮᓇᐅᔭᒃᑯᕕᒻᒥ ᑐᓂᔭᐅᔪᑦᓴᒫᖑᓪᓗᑎᒃ ᑐᖕᖓᕕᒃᑯᓐᓄᑦ. ᑭᓯᐊᓂ ᐅᒡᒍᐊᓇᖅᑐᖅ ᑐᖕᖓᕕᖓᖅᑦ ᓴᖅᑭᖅᑎᑕᐅᓚᐅᕐᓯᒪᒻᒪᓂᒃ, 

ᐊᖏᔪᐊᓘᖏᑦᑐᓂᒃ ᕿᑐᕐᖏᐅᕈᑎᓂᒃ ᓄᐊᑦᓯᓯᒪᓕᖅᑐᑦ ᑮᓇᐅᔭᒃᑯᕕᓕᐊᖑᓯᒪᔪᓂᒃ ᐃᓗᐊᓃᑎᑕᐅᔪᓂᒃ ᓄᓇᕘᑉ. ᐊᑐᖅᑕᐅᒋᐊᖃᓕᖅᑐᓂ 

ᐊᓯᒋᔭᐅᓗᓂ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓄᐊᑦᓯᕙᑦᑐᑦ ᐊᔾᔨᐅᖏᑦᑐᓂᒃ ᐊᑭᓖᑎᑦᑐᒋᑦ ᐃᓚᒋᔭᐅᔪᓕᒫᑦᓯᐊᑦ 

ᒪᑭᒪᑎᑦᓯᒋᐊᑐᑉᐸᖏᑦᑐᑦ ᑮᓇᐅᔭᒃᑯᕕᒻᒥᒃ ᕿᑐᕐᖏᐅᖅᑐᒥᒃ (ᓲᕐᓗ, ᒐᕙᒪᒃᑯᓐᓄᑦ ᐱᓚᓱᑦᑎᐅᔪᑦ). ᕿᑐᕐᖏᐅᕈᑎᐅᕙᑦᑐᑦ ᐊᒻᒪ ᑮᓇᐅᔭᐃᑦ 

ᑮᓇᐅᔭᖁᑎᑦᑎᓐᓂᒃ ᐱᕙᑦᑐᑦ ᐊᑐᖅᑕᐅᕙᑦᑐᑦ ᐅᑯᓄᖓ: 

 

I. ᐊᐅᓚᑦᓯᔾᔪᑎᐅᓗᑎᒃ ᐊᒻᒪ ᑐᓂᔭᐅᕙᑦᑐᑎᒃ ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᐊᑐᖁᔨᔾᔪᑎᓄᑦ ᒪᓕᒐᑎᒍᑦ ᐊᓯᔾᔨᐅᑎᑦᓴᓄᑦ ᐊᒻᒪ 

ᐱᐅᓯᑎᒋᐊᕈᑎᐅᓇᓱᐊᖅᐸᑦᑐᑎᒃ ᐸᐃᑉᐹᓕᕆᔾᔪᑎᐅᕙᑦᑐᑦ ᐃᖅᑲᖅᑐᐃᕕᓕᕆᔨᒃᑯᑦ, 

 

II. ᑐᓂᕐᕈᑎᖃᖅᐸᑦᑐᑦ ᐱᓕᕆᕝᕕᒻᒧᑦ, ᒪᑭᒪᑎᑦᓯᔾᔪᑎᑦᓴᓂᒃ ᓱᓇᒃᑯᑖᓂᒃ ᐊᒻᒪ ᐊᐅᓚᑦᓯᔾᔪᑎᖏᓐᓄᑦ ᒪᓕᒐᓕᕆᔪᑦ ᐅᖃᓕᒫᒐᖃᕐᕕᓐᓄᑦ, 

 

III. ᑐᓂᕐᕈᑎᖃᖅᐸᑦᑐᑦ ᒪᓕᒐᓕᕆᓂᕐᒥᑦ ᐃᓕᓐᓂᐊᕈᑎᑦᓴᓄᑦ ᐊᒻᒪ ᖃᐅᔨᒪᒋᐊᓕᖏᓐᓄᑦ ᐃᓚᒋᔭᐅᔪᑦ ᐊᒻᒪ ᑭᒃᑯᑐᐃᓐᓇᐃᑦ 

ᓄᓇᕘᒥᐅᑕᐃᑦ ᐊᒻᒪ ᐱᓕᕆᐊᑦᓴᓕᐅᕈᑎᑦᓴᓂᒃ ᐊᒻᒪ ᐱᓕᕆᕝᕕᑦᓴᓂᒃ ᑕᒪᒃᑯᓄᖓ ᐱᔾᔪᑎᖃᐅᖅᑐᓄᑦ, 

 

IV. ᐱᔾᔪᓯᐊᖅᑎᑦᓯᔾᔪᑎᓄᑦ ᐃᓕᓐᓂᐊᕈᑎᓄᑦ ᐃᑲᔫᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᓄᑦ ᐃᑲᔫᑎᑦᓴᓂᒃ ᐃᓕᓐᓂᐊᕈᑎᓄᑦ 

ᐊᑭᓕᕆᐊᖃᕐᓂᖏᓐᓄᑦ ᒪᓕᒐᓕᕆᔪᓂᒃ ᐅᕝᕙᓘᓐᓃᑦ ᐊᑦᑐᐊᔪᓂᒃ ᐃᓕᓐᓂᐊᕈᑎᓄᑦ, ᐊᒻᒪ 

 

V. ᐃᑲᔪᖅᐸᑦᑐᑎᒃ ᒪᓕᒐᓕᕆᔪᓄᑦ ᐱᓕᕆᐊᑦᓴᓂᒃ, ᑎᒍᔭᐅᖏᖔᖅᑐᑎᒃ ᐃᑲᔪᖅᑕᐅᓇᓱᐊᕈᑎᓄᑦ ᐱᓕᕆᐊᑦᓴᓄᑦ ᐊᒻᒪ ᐱᓕᕆᐊᑦᓴᓄᑦ 

ᐊᔾᔨᐸᓗᖏᓐᓂᒃ ᑕᒪᒃᑯᐊ ᑕᐃᒍᖅᑕᐅᔪᑦ ᐊᑦᑐᐊᔪᓄᑦ. 

 

 

ᐊᒻᒪᑦᑕᐅᖅ, ᑎᑎᕋᕐᓯᒪᕕᒻᒦᑦᑐᑦ 54(3) ᐊᒻᒪ (4) ᒪᓕᒐᕐᒥ ᐱᔪᓐᓇᕈᑎᐅᕙᑦᑐᑦ ᐅᑯᓄᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᐱᔪᓐᓇᖅᑎᑕᐅᓗᑎᒃ ᐸᐃᑉᐹᓕᕆᔾᔪᑎᓄᑦ ᐊᑭᓕᕆᐊᓕᓐᓂᒃ ᐊᒻᒪ ᑲᑎᒪᔨᓄᑦ ᑮᓇᐅᔭᐃᔭᐅᑎᑦᓴᓂᒃ. ᐱᖃᓯᐅᔾᔭᐅᔪᑦ ᐱᓕᕆᔨᒻᒪᕆᓐᓄᑦ 

ᐊᑭᓕᕆᐊᓕᓐᓂᒃ ᐅᖃᐅᓯᐅᑉ ᐊᓯᐊᓅᖅᑕᐅᖁᓪᓗᒋᑦ, ᑐᓴᐅᒪᐅᑎᑦᓴᓄᑦ ᐊᒻᒪ ᐊᕐᕌᒍᑕᒫᖅ ᖃᐅᔨᓴᖅᑎᓄᑦ ᑕᒻᒪᕐᓯᒪᔪᕐᓯᐅᖅᑎᓄᑦ; ᐊᒻᒪ 

ᖃᖓᑦᑕᐅᑎᓄᑦ ᐅᐸᒋᐊᓕᓐᓂᒃ ᐊᕐᕌᒍᑕᒫᕐᓯᐅᑎᖓᓐᓄᑦ ᑲᑎᒪᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᒪᓕᒐᓕᕆᓂᕐᒥᑦ ᑐᖕᖓᕕᓐᓄᑦ. 

ᑎᓕᔭᐅᓯᒪᕗᑦ 



 

 

 

ᑲᑎᒪᔩᑦ 

 

ᐊᑎᕋ ᓴᕋ ᐊᕐᓇ’ᓈᖅ ᐊᒻᒪ ᐃᑦᓯᕙᐅᑕᐅᔪᖓ ᑲᑎᒪᔨᖏᓐᓄᑦ ᐅᑯᓄᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ. ᓯᕗᓪᓕᕐᒥ 

ᑎᒃᑯᐊᖅᑕᐅᒋᐊᖓᓚᐅᖅᑐᖓ ᑲᑎᒪᔨᓄᑦ ᐅᑭᐊᑦᓵᖓᓂ 2018, ᐊᒻᒪ ᐃᑦᓯᕙᐅᑕᐅᓯᒪᓕᖅᑐᖓ ᐋᒃᑑᐸ 2020-ᒥᓂᒃ. 

 

ᑲᑎᒪᔨᖏᑦ ᐅᑯᓄᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᑕᓪᓕᒪᐅᕙᑦᑐᑦ ᐃᓚᒋᔭᐅᔪᑦ. ᑎᓴᒪᓂᒃ ᑲᑎᒪᔨᑦᓴᓂᒃ 

ᑎᒃᑯᐊᕐᓯᕙᑦᑐᑦ ᐊᖏᔪᖅᑲᐅᑎᐅᔪᑦ ᐃᓚᒋᔭᐅᔪᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪ ᐊᑕᐅᓯᖅ ᑎᒃᑯᐊᖅᑕᐅᕙᑦᑐᓂ 

ᒥᓂᔅᑕᖓᓐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᑭᒃᑯᑐᐃᓐᓇᕐᓂᒃ. 2023 ᐊᕐᕌᒍᒥ, ᑲᑎᒪᔨᐅᔪᑦ ᐃᓘᓐᓇᖏᓐᓂᒃ ᑎᓴᒪᓂᒃ ᐃᓚᒋᔭᐅᔪᓂᒃ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪ ᐃᓚᒋᔭᐅᔪᒥᒃ ᑭᒃᑯᑐᐃᓐᓇᕐᓄᑦ, ᕈᖦ ᐆᔪᑯᓗᒃ, ᑎᒃᖁᐊᖅᑕᐅᓚᐅᖅᑐᖅ ᐅᑭᐊᑦᓵᖑᑎᓪᓗᒍ. 

ᕈᖦ ᐃᖅᑲᐅᒪᓇᖅᑐᒥᒃ ᐃᓱᒪᒋᔭᑦᓴᓂᒃ ᓇᑦᓴᕐᓯᒪᔪᖅ ᓄᓇᓕᓐᓂᒃ ᑲᑎᒪᑎᑦᑎᓐᓄᑦ. ᑐᖕᖓᓱᑦᓯᐊᕌᐱᓕ ᕈᖦ. 

2023 ᐊᕐᕌᒍᒥ, ᑕᕝᕙᐅᕗᑏᓕᔪᒻᒥᔪᒍᑦ ᐱᓐᓇᕆᔭᑦᑎᓐᓂᒃ ᐃᓚᖓᓂᒃ ᐊᑯᓂᐅᓗᒃ ᑲᑎᒪᔨᓄᑦ ᐃᓚᒋᔭᐅᓕᓚᐅᖅᑐᒥᒃ. ᑲᐃᐅᓪ ᑎᒐᖕ 

ᐱᓕᕆᔨᐅᖃᑕᐅᕙᓚᐅᖅᑐᖅ ᓱᑎᒋᖃᑕᐅᖏᓐᓇᖅᑐᓂ ᐊᕐᕌᒍᓄᑦ ᐱᖓᓲᔪᖅᑐᓄᑦ. ᓯᕗᓕᖅᑎᐅᓚᐅᖅᑐᖅ ᓴᖑᑎᑦᓯᓂᕐᒥᒃ ᓄᐊᓵᑦᑎᓐᓂᒃ 

ᑮᓇᐅᔭᓂᒃ ᑮᓇᐅᔭᐃᔭᖅᑎᓄᑦ ᐱᓕᕆᔾᔪᑎᓄᑦ ᐱᓕᕆᕝᕕᒻᒧᑦ, ᐊᑯᓂᐅᔪᒧᑦ ᑮᓇᐅᔭᐃᔭᐅᑎᑦᓴᓂᒃ ᑮᓇᐅᔭᖃᐅᑎᐅᓂᐊᓕᖅᑐᓂᒃ 

ᒪᓕᒐᓕᕆᓂᕐᒥᑦ ᑐᖕᖓᕕᒻᒧᑦ. ᐊᖏᔪᐊᓗᒻᒥᒃ ᖁᔭᓐᓇᒦᖅᑕᕗᑦ ᑲᐃᐅᓪ ᐊᕐᕌᒍᓄᑦ ᐱᔨᑦᓯᕋᖅᑎᐅᓚᐅᕐᓂᖓᓄᑦ. ᑲᐃᐅᓪ ᐃᓂᖓᓅᕐᓂᐊᖅᑐᖅ, 

ᑐᖕᖓᓱᑦᑎᑉᐸᕗᑦ ᕕᒃᑑᕆᐊ ᐱᐅᕆ ᑲᑎᒪᔨᓄᑦ. ᕕᒃᑑᕆᐊ ᓴᖏᓂᖃᑦᑎᐊᖅᑐᒥᒃ ᐱᓕᕆᔪᒪᔾᔪᑎᖃᖅᑐᖅ ᓯᕗᒧᐊᒋᐊᒃᑲᓐᓂᖁᓪᓗᒋᑦ 

ᐱᐅᓂᖅᐹᒃᑯᑦ ᐊᑐᕈᓐᓇᖅᑕᖏᑦ ᐃᓄᐃᑦ. ᑐᖕᖓᓱᒋᑦ, ᕕᒃᑑᕆᐊ! 

 

ᓴᐃ-ᐳᕋ ᐱᔾᔪᓯᐊᑦᓴᖅ (CY-Pres Award) 

ᐅᑭᐊᖓᓄᑦ 2023, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᐅᐸᑦᑕᐅᓚᐅᖅᑐᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ 

ᐳᕆᑎᔅ ᑲᓚᒻᐱᐊᒧᑦ ᐊᒻᒪ ᐊᒥᓱᑲᓪᓚᐅᔪᓂᒃ ᐃᓚᖏᓐᓂᑦ ᐱᑎᑕᐅᒍᒪᓚᐅᖅᑐᑦ ᐆᒪ ᓴᐃ-ᐳᕋ ᐱᔾᔪᓯᐊᑦᓴᖅ (CY-Pres Award) 

ᐃᑲᔫᓯᐊᕆᔭᕕᓂᕐᒥᓂᒃ. ᑲᑎᒪᔨᕗᑦ ᖁᕕᐊᑦᓯᐊᓕᐊᖅᑐᑦ ᐊᖏᕆᐊᑦᓴᖅ, ᐊᒻᒪ ᓯᕗᒧᓂᑦᑎᓐᓂ ᓂᕆᐅᒋᔭᖃᑦᓯᐊᓕᖅᑐᑕ 

ᖁᕝᕙᒋᐊᕆᔪᓐᓇᕐᓂᐊᓕᕋᑦᑕ ᑐᖕᖓᕕᐅᑉ ᐱᓕᕆᐊᑦᓴᖏᓐᓂᒃ ᐊᑐᖅᑕᐅᓗᑎᒃ ᑮᓇᐅᔭᐃᑦ ᖃᐅᑕᐅᒃᑲᓐᓂᓚᐅᖅᑐᑦ. ᐊᖏᔪᐊᓗᒻᒥᒃ 

ᖁᔭᓐᓇᒦᕈᒪᕗᖓ ᐅᑯᓂᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐳᕆᑎᔅ ᑲᓚᒻᐱᐊᒥ ᑖᒃᑯᓄᖓ ᐊᑦᓱᐊᓗᒃ ᐊᒥᓱᓂᒃ 

ᐃᑲᔫᓯᐊᖅᑎᑕᐅᖑᐊᑕᕐᓯᓇᕐᒪᑕ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ. 

 

ᕿᑐᕐᖏᐅᕈᑏᑦ ᒪᓕᒐᓕᕆᔨᓄᑦ ᑮᓇᐅᔭᖃᐅᑎᖏᓐᓂᒃ ᑮᓇᐅᔭᐃᑦ (IOLTA Funding) 

ᐊᓯᐊᒍᑦ ᐱᑎᑦᓯᕙᓐᓂᐅᑉ ᐱᔾᔪᓯᐊᑦᓴᓂᒃ ᐊᒻᒪ ᐃᑲᔫᓯᐊᑦᓴᓂᒃ, ᑐᕌᒐᐅᓚᐅᖅᑐᖅ ᐱᓕᕆᔨᐅᑎᓪᓗᖓ ᐃᑦᓯᕙᐅᑕᐅᓂᕐᒧᑦ ᐱᓇᓱᐊᕐᓂᖅ 

ᖁᕝᕙᒋᐊᕈᑎᑦᓴᖏᓐᓂᒃ ᐅᕙᒍᑦ ᐊᑯᓂᐅᔪᒧᑦ, ᒪᑭᒪᔾᔪᑎᑦᓴᖏᓐᓂᒃ ᑮᓇᐅᔭᓂᒃ ᐊᑐᓕᖅᑎᑕᐅᓗᓂ ᑎᑎᕋᕐᓯᒪᔪᓃᑦᑐᖅ 57(2) ᐆᒪ 

ᒪᓕᒐᓕᕆᓂᕐᒥᒃ ᐱᓕᕆᔨᒻᒪᕆᓐᓄᑦ ᒪᓕᒐᖅ. ᐃᒫ ᐅᖃᕐᓗᓂᖃᐃ, ᓄᐊᑕᐅᓂᖏᑦ ᕿᑐᕐᖏᐅᕈᑏᑦ ᒪᓕᒐᓕᕆᔨᓄᑦ ᑮᓇᐅᔭᖃᐅᑎᖏᓐᓂᒃ 

(IOLTA). ᑲᑎᒪᔨᐅᔪᑦ ᐃᓱᒪᔫᒐᓗᐊᑦ ᐃᓚᔭᐅᓯᒪᓕᖅᑎᓪᓗᒋᑦ ᑮᓇᐅᔭᐃᑦ, ᖁᕝᕙᒋᐊᒃᑲᕈᓐᓇᕐᓂᐊᓕᖅᑕᕗᑦ ᑐᖕᖓᕕᒃᑯᑎᒍᑦ ᐱᓕᕆᐊᖑᕙᑦᑐᑦ 

ᐱᓕᕆᐊᖑᔭᕆᐊᓕᐅᔪᑦ ᒪᓕᑦᑐᒋᑦ. 

2023 ᐊᕐᕌᒍᖓᓂ, ᐱᓕᕆᒋᐊᒻᒪᕆᓚᐅᖅᑐᒍᑦ ᐱᔪᒪᓪᓗᒋᑦ ᑖᒃᑯᐊ ᑮᓇᐅᔭᒃᑲᓐᓂᐅᔪᑦ, ᓄᖅᑲᖓᐅᑎᑦᓴᑦ ᓴᖅᑭᖅᑕᐃᓐᓇᕋᓗᐊᖅᑎᓪᓗᒋᑦ 

ᐅᐸᓗᖓᐃᔭᐃᕙᓪᓕᐊᓂᑦᑎᓐᓄᑦ. ᐃᓱᒪᒋᔭᕋᓗᐊᕗᑦ ᐱᓯᒪᓛᕐᓂᑎᓐᓄᑦ ᕿᑐᕐᖏᐅᕈᑏᑦ ᒪᓕᒐᓕᕆᔨᓄᑦ ᑮᓇᐅᔭᖃᐅᑎᖏᓐᓂᒃ (IOLTA) 

ᓄᐊᑦᓯᓂᕐᒥᒃ ᐅᐸᓗᖓᐃᔭᐅᑎᒥᒃ ᐱᔭᕇᕐᓯᒪᓕᕐᓗᓂ ᐊᑐᓂ ᑮᓇᐅᔭᒃᑯᕕᖃᕐᕕᒻᒪᕆᓐᓂ 2024 ᐊᕐᕌᒍᒥ. 

 

 

ᓘᓯᐊᓐ ᐅᑲᓂᐊᓐᓄᒃ ᐱᔾᔪᓯᐊᑦᓴᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ ᐊᑦᑐᐊᔪᓂᒃ ᐃᓕᓐᓂᐊᕈᑎᓄᑦ 

 

ᓘᓯᐊᓐ ᐅᑲᓕᐊᓐᓄᒃ ᐃᑉᐱᒋᔭᐅᑦᓯᐊᓚᐅᖅᑐᖅ ᖃᐅᔨᒪᔭᐅᑦᓯᐊᖅᑐᓂ ᐃᓅᓪᓗᓂ ᐃᓐᓇᑐᖃᐅᓂᖓ, ᐃᓅᔪᓐᓃᓚᐅᖅᑐᖅ ᓰᑏᐱᕆ 29, 

2007. ᐃᓅᑎᓪᓗᒍ ᓱᓕ, ᒥᔅᑕ ᐅᑲᓕᐊᓐᓄᒃ ᐱᓕᕆᔨᐅᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᖃᐅᔪᐃᔨᐅᓗᓂ ᒐᕙᒪᒃᑯᑦ ᓄᓇᕘᒧᑦ 

ᐃᖅᑲᖅᑐᐃᕕᓕᕆᔨᒃᑯᖏᓐᓂ ᐃᖃᓗᓐᓂ. 

ᐅᓂᒃᑳᑦᓴᖏᑦ ᐃᑦᓯᕙᐅᑕᐅᑉ 



 

ᐃᓄᐃᑦ ᒪᓕᒐᓕᕆᔾᔪᑎᖏᓐᓂᒃ ᐃᓕᓴᐃᔨᐅᓚᐅᕐᒥᔪᖅ ᐊᒻᒪ ᐃᓱᒪᑕᐅᓗᓂ ᐊᑭᑦᓯᕋᖅ ᒪᓕᒐᓕᕆᓂᕐᒥᑦ ᐃᓕᓐᓂᐊᖅᑎᓄᑦ. ᑐᖕᖓᕕᐅᔪᑦ 

ᐅᐱᒍᓲᑎᖃᕈᒪᔪᑦ ᓘᓯᐊᓐ ᐃᖅᑲᐅᒪᔭᐅᖁᓪᓗᒍ ᐅᕘᓇ ᐱᔾᔪᓯᐊᑦᓴᒃᑯᑦ ᐱᔭᕆᐊᖃᓪᓚᕆᑦᑐᓄᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᓄᑦ 

ᐱᓕᕆᐊᖃᖅᐸᑦᑐᓄᑦ ᑐᕌᒐᕆᔭᖏᓐᓂᒃ ᑐᖕᖓᕕᒃᑯᑦ. 

 

ᑲᑎᒪᔨᐅᔪᑦ ᖁᕕᐊᓪᓚᕆᓚᐅᖅᑐᑦ ᐱᔾᔪᓯᐊᖅᑎᑦᓯᔭᕆᐊᑦᓴᖅ ᐊᑕᐅᓯᕐᒥᒃ ᐃᓄᒻᒥᒃ, ᐱᔭᕇᕋᑖᓚᐅᖅᑐᒥᑦ ᓄᓇᕗᑦ ᒪᓕᒐᓕᕆᓂᕐᒥᑦ 

ᐱᓕᕆᐊᑦᓴᒥᑦ, ᐆᕕᖓ ᐱᔾᔪᓯᐊᑦᓴᒥᒃ: ᓯᑕᕙᓂ ᑕᒡᒐᓕᒃ ᐃᒃᑰᓪᔅ. ᒥᔅ ᐃᒃᑰᓪᔅ ᐃᑲᔪᖅᑕᐅᒍᒪᓚᐅᕋᒥ ᑐᑦᓯᕋᐅᑎᒃᑯᑦ ᒪᓕᒐᓕᐅᖅᑎᐅᓇᓱᐊᕐᓂᕐᒧᑦ 

ᐃᓕᓐᓂᐊᕈᑎᒥᒃ, ᐊᒻᒪ ᑲᑎᒪᔨᐅᔪᑦ ᐃᑲᔪᕈᒪᑐᐃᓐᓇᑦᓯᐊᓚᐅᖅᑐᑎᒃ. ᖃᓄᐃᖁᒥᓇᖏᑦᑑᒐᓗᐊᖅ ᓯᕗᒧᐊᒐᓱᓐᓂᖓᓄᑦ ᐱᒋᐊᖅᐸᓪᓕᐊᓗᓂ 

ᒪᓕᒐᓕᕆᓂᕐᒥᑦ. 

 

ᐅᐱᓐᓇᖅᑐᑦ ᓵᓚᖃᐅᓯᐊᑦ 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᓴᖅᑮᓚᐅᖅᑐᑦ ᐅᐱᓐᓇᖅᑐᖅ ᐱᔾᔪᓯᐊᑦᓴᓂᒃ 2011-ᖑᑎᓪᓗᒍ ᐃᓱᒪᒋᔭᐅᓗᓂ ᒪᑖᒻ 

ᐃᖅᑲᖅᑐᐃᔨᕋᓛᖅ ᐱᕗᕐᓕ ᐳᕋᐃᓐ. ᐃᖅᑲᖅᑐᐃᔨᕋᓛᖅ ᐳᕋᐃᓐ ᑎᒃᑯᐊᖅᑕᐅᒋᐊᖓᓚᐅᕐᓯᒪᔪᖅ ᐃᖅᑲᖅᑐᕕᓕᕆᔨᒻᒪᕆᖏᓐᓄᑦ ᓄᓇᑦᓯᐊᖅ 

1990-ᖑᑎᓪᓗᒍ ᐊᒻᒪ ᑭᖑᓂᐊᒍᑦ ᑎᒃᑯᐊᖅᑕᐅᓕᓚᐅᖅᑐᖅ ᓯᕗᓪᓕᖅᐹᖑᓪᓗᓂ ᐊᖏᔪᖅᑳᖑᓪᓗᓂ ᐃᖅᑲᖅᑐᐃᔨᕋᓛᓄᑦ ᓄᓇᕗᑦ 

ᐃᖅᑲᖅᑐᐃᕕᓕᕆᔨᖏᓐᓂ ᓄᓇᕘᑦ ᓴᖅᑭᖅᑕᐅᒋᐊᖓᐅᑎᐊᓂ 1999-ᒥ. ᐅᐱᓐᓇᖅᑐᖅ ᐱᔾᔪᓯᐊᑦᓴᐃᑦ ᓴᖅᑭᖅᑕᐅᓚᐅᖅᑐᑦ 

ᓇᓪᓕᐅᓂᕐᓯᐅᕈᑎᐅᒍᒪᓪᓗᑎᒃ ᐱᓕᕆᔪᒪᑐᐃᓐᓇᓚᐅᕐᓂᖓ ᐊᑭᓕᕐᓱᖅᑕᐅᖏᑦᑐᑦ ᐃᑲᔪᖅᑎᓕᕆᓂᕐᒥᑦ ᓄᓇᕘᒥ ᓄᓇᓕᓐᓂ, 

ᐃᓄᓕᕆᔾᔪᑎᓂᒃ ᐃᖅᑲᖅᑐᐃᕕᓕᕆᕙᓚᐅᕐᓂᖓ, ᐊᒻᒪ ᒪᒃᑯᑦᑐᓂᒃ ᐱᓕᕆᖃᑎᖃᕈᒪᕙᓚᐅᕐᓂᖓ. ᐃᖅᑲᖅᑐᐃᔨᕋᓛᖅ ᐳᕋᐃᓐ 

ᐃᓅᔪᓐᓃᓚᐅᖅᑐᖅ ᒫᕐᓯᖓᓂ 2021. ᑐᑭᓯᒃᑲᓐᓂᕈᓐᓇᖅᑐᑎᑦ ᐱᔾᔪᑎᒋᓪᓗᒍ ᐱᔾᔪᓯᐊᑦᓴᖅ ᐊᒻᒪ ᐱᔾᔪᓯᐊᖅᑎᑕᐅᓯᒪᔪᑦ ᐃᑭᐊᖅᑭᕕᑦᑎᓐᓂ. 

 

ᐊᕐᕌᒎᓐᓂ ᒪᕐᕉᓐᓂ ᐊᓂᒍᓕᖅᑑᓐᓂᒃ, ᑐᖕᖓᕕᒃᑯᑦ ᖁᕝᕙᒋᐊᕆᓯᒪᔪᑦ ᕿᓄᐃᓵᕈᑎᓂᒃ ᑖᑦᓱᒧᖓ ᐱᔾᔪᓯᐊᑦᓴᒧᑦ ᐊᒻᒪ ᐊᑐᖅᑕᑎᓐᓂ ᐊᕐᕌᒍᒥ 

ᖃᐅᔨᓕᓚᐅᖅᑕᕗᑦ ᐊᔪᐃᓐᓇᐅᑎᒋᕙᓚᐅᖅᑕᕗᑦ ᐱᑕᖃᕐᓂᖓᓄᑦ. ᖁᕕᐊᓱᑦᑐᒻᒪᕆᐅᓚᐅᖅᑐᒍᑦ ᐃᓕᑕᕐᓯᔭᕆᐊᑦᓴᖅ 19-ᓂᒃ 

ᐱᔭᕆᐊᖃᓪᓚᕆᓚᐅᖅᑐᓂᒃ ᒪᒃᑯᑦᑐᓂᒃ ᓄᓇᕘᒥᐅᑕᓂᒃ ᐱᔾᔪᓯᐊᒥᒃ. ᐅᑯᐊ ᐊᒥᓲᓂᖅᐹᖑᓚᐅᖅᑐᑦ ᐱᑎᑕᐅᓯᒪᔪᓂᒃ ᓴᖅᑭᖅᑕᐅᓚᐅᕐᓯᒪᒻᒪᓂᒃ 

2013-ᖑᑎᓪᓗᒍ! 

 

ᑕᕝᕙᓂ ᐊᕐᕌᒍᒥ ᐱᔾᔪᓯᐊᖅᑎᑕᐅᕙᓚᐅᖅᑐᑦ ᐅᑯᐊ: 

 

• ᐋᓕᔅ ᑭᓚᐅᓚᒃ ᐃᖃᓗᒃᑑᑦᑎᐊᕐᒥᑦ 

• ᓯᓐᖠᐊ ᕿᓚᑉᐸᖅ ᐃᖃᓗᓐᓂᒃ 

• ᑕᓱᕋᐃ ᑲᓪᓗᒃ ᖃᐅᓱᐃᑦᑐᒥᒃ 

• ᔫᓂᔅ ᑲᓪᓗᒃ ᖃᐅᓱᐃᑦᑐᒥᒃ 

• ᔪᐊᓇᓯ ᐊᒡᓚᒃ ᒥᑦᑎᒪᑕᓕᒻᒥᒃ 

• ᔫᓯᐊ ᑲᓪᓗᒃ ᖃᐅᓱᐃᑦᑐᒥᒃ 

• ᑲᓪᓛᕐᔪᒃ ᑕᐅᑭ ᑭᙵᐃᕐᓂᒃ 

• ᑲᓂᖅ ᐋᓗᑕᓐ ᐃᖃᓗᓐᓂᒃ 

• ᑲᑦᓱᐊᖅ ᓴᐃᓚ ᑭᙵᐃᕐᓂᒃ 

• ᑭᐊᓇ ᐃᕐᐸᑯᕼᐋᒃ ᐃᖃᓗᒃᑑᑦᑎᐊᕐᒥᑦ 

• ᑭᐊᓇ ᓗᐊᕈ ᑭᑎᒐᓐ ᐃᖃᓗᒃᑑᑦᑎᐊᕐᒥᑦ 

• ᑭᒻ ᑳᓐᓚᔅ ᐃᖃᓗᓐᓂᒃ 

• ᑯᐹᖅ ᑲᓪᓗᒃ ᖃᐅᓱᐃᑦᑐᒥᒃ 

• ᓇᖤᓕ ᓚᒃᔅᓴᔅ ᑲᖏᖅᖠᓂᕐᒥᒃ 

• ᓵᒥᐅᓪ ᑲᓪᓗᒃ ᖃᐅᓱᐃᑦᑐᒥᒃ 

• ᓵᓐᑏ ᑎᒥᓛᖅ ᑭᒻᒥᕈᑎᓂᒃ 

• ᓱᑭ ᕼᐅᒐᓗᒃ ᐃᖃᓗᒃᑑᑦᑎᐊᕐᒥᑦ 

• ᑖᓄᕐ ᑲᓪᓗᒃ ᖃᐅᓱᐃᑦᑐᒥᒃ 

• ᑎᐊ ᕿᓚᑉᐸᖅ ᐃᖃᓗᓐᓂᒃ 

https://www.nunavutlawfoundation.ca/upinnatuq-awards/
https://www.nunavutlawfoundation.ca/upinnatuq-awards/


 

ᓱᓇᑐᐃᓐᓇᕐᓄᑦ  ᐃᑲᔫᓯᐊᑦᓴᑦ 

 

ᑐᖕᖓᕕᒃᑯᑦ ᑮᓇᐅᔭᓂᒃ ᐊᑐᐃᓐᓇᖃᖅᑐᑦ ᐱᔭᑦᓴᐅᔪᓂᒃ ᓱᓇᑐᐃᓐᓇᕐᓄᑦ ᐃᑲᔫᓯᐊᑦᓴᑦ, ᐱᓕᕆᐊᑦᓴᐃᑦ ᐃᓗᐊᓃᑦᑐᑦ ᑐᖕᖓᕕᒃᑯᑦ 

ᐱᓕᕆᐊᑦᓴᖏᑕ ᐃᓗᐊᓃᑦᑐᑦ ᑐᑦᓯᕋᕈᓐᓇᖅᑐᑦ ᑮᓇᐅᔭᑎᒍᑦ ᐃᑲᔪᕐᓱᐃᔾᔪᑎᑦᓴᓂᒃ. ᐅᕙᓂ ᐊᕐᕌᒍᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐱᓇᓱᐊᓚᐅᖅᑐᑦ ᐊᒻᒪ ᐱᑎᑕᐅᓚᐅᖅᑐᑎᒃ $10,000-ᓂᒃ ᐃᑲᔫᑎᑦᓴᓂᒃ ᐊᑭᓕᕆᐊᓕᓐᓄᑦ ᐊᐅᓚᑦᓯᔾᔪᑎᖏᓐᓄᑦ ᑲᔪᓯᑦᓯᐊᕐᓯᒪᔫᑉ 

ᐃᓗᓕᖃᒻᒪᕆᑦᑑᑉ ᐃᖅᑲᖅᑐᐃᕕᒃᑯᑦ ᐃᑲᔫᑎᑦᓴᓂᒃ ᐱᓕᕆᐊᑦᓴᒥᒃ ᐊᑐᖅᑕᐅᓚᐅᖅᑐᒥᒃ ᐃᖃᓗᓐᓂ ᓰᑏᐱᕆᐅᑎᓪᓗᒍ. 

 

 

ᐊᓯᖏᑦ 

 

ᐃᑭᐊᖅᑭᕕᒃ: ᑐᖕᖓᕕᒃᑯᑦ ᒪᑭᒪᑎᑦᓯᔪᑦ ᐃᑭᐊᖅᑭᕕᒻᒥᓂᒃ: www.nunavutlawfoundation.ca. ᑐᓴᕆᐊᕈᒪᓐᓂᕈᕕᑦ ᐱᓕᕆᐊᕆᕙᑦᑕᑎᓐᓂᒃ 

ᐊᕐᕌᒎᑉ ᐃᓗᐊᓂ, ᖃᐅᔨᒋᐊᖁᔪᑦ ᐅᑯᐊ ᐊᖑᒻᒪᑎᒋᐊᕈᑏᑦ ᐊᒻᒪ ᑐᓴᕋᑦᓴᑦ ᐃᑭᐊᖅᑭᕕᖓ. 

 

ᑮᓇᐅᔭᓕᐅᕋᓱᐊᕐᓂᖅ: ᓂᕆᐅᒋᔭᐅᓚᐅᕋᒥᒃ, ᑮᓇᐅᔭᐃᔭᐅᑎᕗᑦ ᐅᑎᖅᑎᑦᓯᔾᔪᑎᒋᓇᓱᐊᖅᑐᒋᑦ ᐊᓂᒍᐃᑦᓯᐊᓚᐅᖅᑐᑦ 

ᐱᓕᕆᔾᔪᑎᐅᑦᓯᐊᕐᓂᖏᑦᑐᓂᒃ 2022-ᒥ. ᓱᓕ ᖃᐅᔨᓴᐃᓐᓇᖅᑕᕗᑦ ᐱᓕᕆᔾᔪᑎᖏᑦ ᑮᓇᐅᔭᐃᔭᐅᑎᕗᑦ ᐅᑎᖅᑎᑦᓯᔾᔪᑎᒋᓇᓱᐊᖅᑐᒋᑦ ᐊᒻᒪ 

ᐱᓕᕆᖃᑎᒋᕙᑦᑐᒍ ᐅᖃᐅᔾᔪᐃᔨᒋᕙᑦᑕᕗᑦ ᐊᒻᒪ ᓇᓗᓇᐃᕐᓯᒪᕙᓐᓂᕗᑦ ᐱᐅᓂᖅᐹᒃᑯᑦ ᐅᑎᖅᑎᑦᓯᕕᒋᔪᒪᓪᓗᒋᑦ ᑮᓇᐅᔭᐃᔭᐅᑎᕗᑦ 

ᐅᑎᖅᑎᑦᓯᔾᔪᑎᒋᓇᓱᐊᖅᑐᒋᑦ. 

 

ᑐᓴᐅᒪᔪᓕᕆᔨᒃᑯᑦ: ᓇᓗᓇᐃᕐᓯᒪᕙᑦᑐᒍᑦ ᑐᓴᐅᒪᖃᑕᐅᓇᓱᐊᖏᓐᓇᐸᓐᓂᖏᓐᓄᑦ ᓄᓇᕗᒻᒥᐅᑕᐃᑦ ᑭᒃᑯᑐᐃᓐᓇᐃᑦ ᐃᑭᐊᖅᑭᕕᑦᑎᒍᑦ, 

ᑎᑎᕋᕐᓯᒪᔪᒃᑯᑦ ᓂᕕᖕᖓᖅᑎᕆᐊᖃᖅᐸᑦᑐᑦ ᓇᒥᑐᐃᓐᓇᖅ, ᐃᓅᖃᑎᒌᓂᒃ ᑐᓴᐅᒪᑎᑦᓯᔾᔪᑎᒃᑯᑦ ᐊᒻᒪ ᑭᒃᑯᑐᐃᓐᓇᕐᓂᒃ 

ᐱᓕᕆᖃᑎᖃᖅᐸᓂᒃᑯᑦ. ᖁᔭᓐᓇᒦᖅᑕᕗᑦ ᐃᓘᓐᓇᑦᓯᐊᑎᒃ ᑲᑐᔾᔨᖃᑎᒌᑉᐸᑦᑐᑦ ᐃᑲᔪᖅᐸᑦᑐᑦ ᓯᐊᒻᒪᐃᑎᕆᓂᒃᑯᑦ ᑐᖕᖓᕕᒃᑯᑦ ᐊᔾᔨᒌᖏᑦᑐᑦ 

ᑮᓇᐅᔭᓂᒃ ᐊᑐᐃᓐᓇᖃᐅᑎᒋᕙᑦᑕᖏᓐᓂᒃ. ᑐᖕᖓᕕᒃᑯᑦ ᓱᓕ ᓇᓗᓇᐃᔭᐃᓯᒪᕙᑦᑐᑦ ᐱᓕᕆᔾᔪᑎᖃᕈᒪᓂᕐᒥᓂᒃ ᒪᓕᒐᑎᒍᑦ ᐅᖃᐅᓯᓕᕆᓂᕐᒥᑦ 

ᓄᓇᕘᒥ ᓇᓗᓇᐃᕐᓯᒪᕙᓐᓂᒃᑯᑦ ᑭᒃᑯᑐᐃᓐᓇᕐᓄᑦ ᑐᓴᐅᒪᐅᑎᓕᕆᔾᔪᑎᕗᑦ ᐊᒻᒪ ᐊᕐᕌᒍᑕᒫᕐᓯᐅᑎᕗᑦ ᐅᓂᒃᑳᓕᐊᖑᕙᑦᑐᑦ 

ᐊᑐᐃᓐᓇᐅᑦᓯᐊᕋᓗᐊᕐᒪᖔᑕ ᖃᓪᓗᓈᑎᑑᖓᔪᑦ, ᐅᐃᕖᑎᑐᑦ ᐊᒻᒪ ᐃᓄᒃᑐᑦ. 

 

ᒪ’ᓇ. 

ᓇᑯᕐᒦᒃ. 

ᖁᔭᓐᓇᒦᒃ. 

Quana. 

Merci. 

Thank you. 

 

ᓴᕋ ᐊᕐᓇ’ᓈᖅ 

ᐃᑦᓯᕙᐅᑕᖅ, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

http://www.nunavutlawfoundation.ca/
https://www.nunavutlawfoundation.ca/updates-and-announcements/


 

ᐱᓪᓗᐊᑕᖏᑦ 2023-ᒥ ᐊᑭᓕᐅᑎᒥᓂᕐᓂᒃ 

 

ᓱᓇᑐᐃᓐᓇᕐᓄᑦ ᐃᑲᔫᓯᐊᑦᓴᑦ 

 

$10,000 

ᓘᓯᐊᓐ ᐅᑲᓕᐊᓐᓄᒃ ᐱᔾᔪᓯᐊᑦᓴᑦ $2,000 

ᐅᐱᓐᓇᖅᑐᑦ ᓵᓚᖃᐅᓯᐊᑦ $9,522 

ᐸᐃᑉᐹᓕᕆᔾᔪᑎᓄᑦ ᐊᑭᓕᕆᐊᖃᖅᐸᑦᑐᑦ $9,163 

ᐱᓕᕆᔨᒻᒪᕆᖕᓄᑦ ᐊᑭᓕᕆᐊᓖᑦ $11,163 

ᑲᑎᓪᓗᒋᑦ $41,848 

 

 

 

 

ᑕᑯᓇᒋᐊᕐᓂᖅ  ᐃᓗᓕᖏᓐᓂᒃ ᑮᓇᐅᔭᑎᒍᑦ  ᐱᓕᕆᔾᔪᑎᒥᓂᐅᔪᓂᒃ 

2023 ᐊᕐᕌᒍᒥ ᖁᕕᐊᓇᑦᓯᐊᓚᐅᖅᑐᖅ ᐅᑯᓄᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ. ᐊᖏᔪᑲᓪᓚᓐᓂᒃ 

ᖁᕝᕙᒋᐊᕈᑎᖃᓚᐅᖅᑐᒍᑦ ᐱᖁᑎᑦᑎᒍᑦ ᑐᓂᕐᕈᓯᐊᖑᐊᑕᕐᓯᓐᓇᓚᐅᕐᓂᑎᓐᓄᒃ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᓂᒃ ᐳᕆᑎᔅ 

ᑲᓚᒻᒥᐊᒥᒃ. ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᐊᕐᕌᒍᖃᖅᑐᑦ ᑕᓪᓕᒪᓂᒃ ᑮᓇᐅᔭᓂᒃ ᐊᑐᕆᐊᖃᖅᑐᑎᒃ. ᓂᕆᐅᒋᔭᐅᓗᑎᒃ 

ᖁᕝᕙᒋᐊᕈᑎᐅᒐᔭᖅᑐᑦ ᐱᓕᕆᕝᕕᐅᑉ ᐃᓗᐊᓂ ᐱᓕᕆᐊᖑᒋᐊᓖᑦ, ᑕᒪᒃᑮᒃ ᑮᓇᐅᔭᑎᒍᑦ ᐊᒻᒪ ᐸᐃᑉᐹᓕᕆᔾᔪᑎᒍᑦ, ᖁᕝᕙᒋᐊᕆᓯᒪᓕᖅᑐᒍᑦ 

ᑮᓇᐅᔭᐃᔭᐅᑎᓂᒃ ᐱᓕᕆᔾᔪᑎᒻᒪᕆᓐᓄᑦ ᐊᒻᒪ ᐸᐃᑉᐹᓕᕆᓂᒃᑯᑦ ᐱᔨᑦᓯᕋᐅᑎᓄᑦ. ᓂᕆᐅᒋᔭᕗᑦ ᐃᑲᔫᑎᐅᒐᔭᖅᑐᑦ ᐱᔾᔪᑎᒋᓪᓗᒍ 

ᖁᕝᕙᒋᐊᕈᑎᐅᔪᑦ ᑮᓇᐅᔭᐃᔭᐅᑎᓄᑦ ᐊᕐᕌᒍᖓᓂ 2024, ᐸᐃᑉᐹᓕᕆᓂᕐᒨᖓᔪᒥᒃ ᐃᖅᑲᓇᐃᔭᖅᑎᑖᕈᒪᓪᓗᑕ ᐃᖅᑲᓇᐃᔮᖃᕈᓐᓇᕋᔭᖅᑐᒥᒃ 

ᑐᕌᖓᓪᓗᐊᖅᑐᓂᒃ ᒪᓕᒐᓕᕆᓂᕐᒥᑦ ᑐᖕᖓᕕᒃᑯᑦ ᐱᓕᕆᐊᑦᓴᖏᓐᓂᒃ. 

ᖁᕕᐊᒋᔭᖃᓚᐅᕐᒥᔪᒍᑦ ᒪᕐᕉᓐᓂᒃ ᐱᖃᑕᐅᓚᐅᖅᑑᓐᓂᒃ ᑐᕌᓐᑐᒨᖅᑐᑎᒃ ᐊᕐᕌᒍᑕᒫᕐᓯᐅᑎᑦᑎᓐᓄᑦ ᑲᑎᒪᒋᐊᕈᓐᓇᓚᐅᕐᒪᑎᒃ ᑲᑎᒪᑎᓪᓗᒋᑦ 

ᑲᑐᔾᔨᖃᑎᒌᖓᑦ ᑲᓇᑕᒥ ᑮᓇᐅᔭᓂᒃ ᑐᒃᓯᕋᕐᕕᑦᓴᑦ ᑐᖕᖓᕕᐅᔪᑦ ᐱᖃᓯᐅᔾᔭᐅᓗᓂ ᑲᑎᒪᔨᓄᑦ ᓄᑖᖅ ᑭᒃᑯᑐᐃᓐᓇᕐᓂᒃ ᑭᒡᒐᖅᑐᐃᔨᐅᓕᖅᑐᖅ. 

ᖃᓄᐃᒍᓐᓃᕐᓯᒪᓚᐅᕐᓂᖓᓄᑦ ᑲᓇᑕᒥ ᓂᐅᕐᕈᑎᓕᕆᔾᔪᑎᖏᑦ, ᐊᖏᔫᖏᑦᑑᒐᓗᐊᓂᒃ ᑮᓇᐅᔭᓂᒃ ᐃᓯᕐᓯᒍᓐᓇᓕᓚᐅᕐᒥᔪᒍᑦ 

ᑮᓇᐅᔭᐃᔭᐅᑎᑦᑎᓐᓂᒃ ᑮᓇᐅᔭᓕᐅᕈᑎᒋᓇᓱᐊᖅᑕᑎᓐᓂᒃ. ᑕᒪᓐᓇᓕ ᐱᐅᔪᒃᑯᑦ ᓴᖑᒋᐊᕈᑎᐅᔪᖅ ᖃᐅᔨᓴᖅᑕᐅᓚᐅᖏᑦᑐᓂᒃ 

ᐊᓯᐅᔨᔾᔪᑎᐅᓯᒪᔪᓂᒃ ᑮᓇᐅᔭᐃᔭᐅᑎᑦᑎᓐᓂᒃ ᑮᓇᐅᔭᓕᐅᕈᑎᒋᓇᓱᐊᖅᑕᑎᓐᓂᒃ 2022-ᖑᑎᓪᓗᒍ. ᐃᓱᒪᒐᓗᐊᖅᑐᒍᑦ 2024 ᐊᕐᕌᒍᒥ ᓱᓕ 

ᐱᐅᔪᒃᑯᑦ ᐅᑎᖅᑎᑦᓯᕕᒋᖃᑦᑕᓛᕐᓂᐊᕐᓂᑎᓐᓂᒃ ᐅᑯᓅᓇ ᑮᓇᐅᔭᐃᔭᐅᑎᑦᑎᓐᓂᒃ ᑮᓇᐅᔭᓕᐅᕈᑎᒋᓇᓱᐊᖅᑕᑎᓐᓂᒃ. 

ᐊᕐᕌᒎᑉ ᓄᖕᖑᐊᓂ, ᑮᓇᐅᔭᓂᒃ ᑐᖕᖓᕕᒃᑯᑦ ᐱᐅᔪᐊᓘᖏᓐᓇᕐᓂᐊᕆᐊᖓ ᑮᓇᐅᔭᑎᒍᑦ ᖃᓄᐃᓕᖓᓂᕆᔭᖓᒍᑦ ᐊᕐᕌᒎᑉ ᓄᖕᖑᐊᓂ 

ᐊᒥᐊᒃᑯᖃᕋᔭᕐᓗᑕ ᐃᒪᓐᓇᓂᒃ $545,183. ᓂᕆᐅᑦᓯᐊᖅᑐᒍᑦ ᐊTᕐyᕌpᒍeᓂteᓯxᕗt ᓂheᑦᑎreᓐᓂ ᑕᒪᓐᓇ ᖁᕝᕙᒋᐊᕈᑎᒻᒪᕆᐅᓯᒪᔪᖅ ᑮᓇᐅᔭᖁᑎᑦᑎᒍᑦ 

ᓯᕗᒧᐊᒍᓐᓇᕐᓂᖓᓄᑦ ᖁᕝᕙᒋᐊᕐᓂᒃᑯᑦ ᐱᓕᕆᔾᔪᑎᒍᑦ ᐱᓕᕆᐊᖑᔪᓐᓇᖁᓪᓗᒋᑦ ᐱᓕᕆᐊᕆᔭᕆᐊᓕᕗᑦ. 



 

ᐱᖃᓯᐅᔾᔨᔪᑦ ᖃᐅᔨᓴᖅᑕᐅᓂᖏᓐᓄᑦ ᑮᓇᐅᔭᐃᔭᐅᑎᐅᑲᐃᓐᓇᖅᑐᑦ ᐊᒻᒪ ᐊᒥᓲᓂᖏᑦ ᐱᔭᐅᒋᐊᓖᑦ ᐊᒻᒪ ᐱᔭᕆᐊᓖᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ. ᑭᖑᓪᓕᖅᐹᑦ ᖃᓄᐃᓕᖓᒍᑎᐅᔪᑦ ᐊᔾᔨᖃᖏᑐᐃᓐᓇᕆᐊᓕᐅᔪᑦ ᑕᐃᒃᑯᓇᖕᖓᑦ 

ᓇᓚᐅᑦᑖᖅᑕᐅᓯᒪᔪᓂᒃ. 



 

 

 

 

 

 

 

 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑕᒻᒪᕐᓯᒪᔪᕐᓯᐅᖅᑎᓄᑦ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 

ᑎᓯᐱᕆ 31, 2023 



 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 

ᐊᕐᕌᒍᒧᑦ ᐃᓱᖃᖅᑐᒧᑦ ᑏᓰᐱᕆ 31, 2023 
 

 

 

 

ᒪᒃᐱᕐᒃᑐᒐᕐᒃ 

 

ᐃᒻᒥᓂᕐᓱᖅᑐᒧᑦ ᑕᒻᒪᕐᓯᒪᔪᕐᓂᖅ ᖃᐅᔨᓴᖅᑎᐅᑉ ᐅᓂᒃᑳᑦᓴᖏᑦ 

 

ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 

ᑎᑎᕋᕐᓯᒪᔪᑦ I ᑎᑎᕋᕐᓯᒪᔪᑦ ᐊᐅᓚᓂᕐᒧᑦ 1 

ᑎᑎᕋᕐᓯᒪᔪᑦ II ᑎᑎᕋᕐᓯᒪᔪᑦ ᐊᓯᔾᔨᐅᑎᐅᔪᓂᒃ ᐃᓚᒋᔭᐅᔪᓄᑦ ᐱᔭᐅᔪᑦᓴᓄᑦ 2 

ᑎᑎᕋᕐᓯᒪᔪᑦ III ᑎᑎᕋᕐᓯᒪᔪᑦ ᑮᓇᐅᔭᓕᕆᔾᔪᑏᑦ ᖃᓄᐃᓕᖓᓂᖏᓐᓄᑦ 3 

ᑎᑎᕋᕐᓯᒪᔪᑦ IV ᑎᑎᕋᕐᓯᒪᔪᑦ ᑮᓇᐅᔭᑦ ᖃᓄᐃᑉᐸᓪᓕᐊᓂᖏᓐᓄᑦ 4 
 ᖃᐅᔨᒪᔾᔪᑏᑦ ᐱᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 5-6 



 

 
 

 

ᐃᒻᒥᓂᕐᓱᖅᑐᒧᑦ ᑕᒻᒪᕐᓯᒪᔪᕐᓂᖅ ᖃᐅᔨᓴᖅᑎᐅᑉ ᐅᓂᒃᑳᑦᓴᖏᑦ 

ᐃᓚᒋᔭᐅᔪᓄᑦ ᐅᑯᓄᖓ 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

 

ᐃᓱᒪᒋᔭᐅᔪᑦ 

ᑕᒻᒪᕐᓯᒪᔪᕐᓯᐅᑎᒍᑦ ᖃᐅᔨᓴᕐᓯᒪᓕᖅᑕᕗᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ ᐅᑯᓂᖓ ᐱᔾᔪᑎᖃᖅᑐᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᓴᖅ ᓄᓇᕘᒥ, ᐃᓗᓕᖃᖅᑐᑎᒃ ᑎᑎᕋᕐᓯᒪᔪᓂᒃ ᑮᓇᐅᔭᑎᒍᑦ ᖃᓄᐃᓕᖓᓂᐅᔪᒥᒃ ᑎᑭᑦᑐᒍ ᑏᓰᐱᕆ 31, 2023, ᐊᒻᒪ 

ᑎᑎᕋᕐᓯᒪᔪᖏᑦ ᐊᐅᓚᑦᓯᔾᔪᑎᐅᔪᑦ, ᐊᓯᔾᔨᐅᑎᐅᔪᑦ ᐃᓚᒋᔭᐅᔪᓄᑦ ᐱᔭᐅᔭᕆᐊᓕᐅᔪᑦ ᐊᒻᒪ ᑮᓇᐅᔭᑎᒍᑦ ᐊᐅᓚᓂᐅᔪᑦ ᐊᕐᕌᒍᒧᑦ 

ᐃᓱᓕᑦᑐᒧᑦ, ᐊᒻᒪ ᖃᐅᔨᒪᖁᔨᔾᔪᑏᑦ ᑎᑎᖅᑲᐃᑦ ᐱᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ, ᐱᖃᓯᐅᔾᔭᐅᓗᑎᒃ ᐱᓪᓗᐊᑕᖏᑦ ᐱᒻᒪᕆᐅᔪᑦ 

ᑮᓇᐅᔭᓕᕆᔾᔪᑎᓄᑦ ᐊᑐᐊᒐᐃᑦ. 

ᐃᓱᒪᒋᔭᑦᑎᒍᑦ, ᐃᓚᒋᔭᐅᔪᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ ᓈᒻᒪᑐᒃᑯᑦ ᓴᖅᑭᖅᑕᐅᓯᒪᔪᑦ, ᐃᓘᓐᓇᖏᒍᑦ ᓱᓇᑐᐃᓐᓇᐃᑦ ᐱᓪᓗᒋᑦ, 

ᑮᓇᐅᔭᑎᒍᑦ ᖃᓄᐃᓕᖓᒍᑎᐅᔪᖅ ᑐᖕᖓᕕᒻᒧᑦ ᑎᑭᑦᑐᒍ ᑏᓰᐱᕆ 31,2023, ᐊᒻᒪ ᖃᐅᔨᔭᐅᓚᐅᖅᑐᑦ ᖃᓄᐃᓕᖓᒍᑎᖏᓐᓄᑦ 

ᐊᐅᓚᑦᓯᔾᔪᑎᖏᑕ ᐊᒻᒪ ᑮᓇᐅᔭᐃᑦ ᐊᐅᓚᓂᖏᑕ ᐊᕐᕌᒍᒧᑦ ᐃᓱᓕᑦᑐᒧᑦ ᒪᓕᑦᑐᒋᑦ ᐅᑯᐊ ASNPO. 

ᐱᔾᔪᑎᐅᔪᑦ ᐃᓱᒪᒋᔭᐅᔪᒧᑦ 

ᐊᐅᓚᓚᐅᖅᑕᕗᑦ ᑕᒻᒪᕐᓯᒪᔪᕐᓂᒃ ᕿᓂᖅᑐᑕ ᒪᓕᑦᑐᒋᑦ ᑲᓇᑕᒥ ᓈᒻᒪᒋᔭᐅᒐᔪᑦᑐᓄᑦ ᑕᒻᒪᕐᓯᒪᔪᓂᒃ ᕿᓂᕈᑎᓂᒃ ᐱᔾᔪᓯᐅᔪᑦ. 

ᐱᓕᕆᐊᑦᓴᕆᕙᑦᑕᕗᑦ ᑖᒃᑯᐊ ᐊᑖᒍᑦ ᐱᔾᔪᓯᐅᔪᑦ ᓇᓗᓇᐃᖅᑕᐅᒋᐊᕐᓯᒪᒻᒥᔪᑦ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓄᑦ ᐱᓕᕆᐊᑦᓴᐃᑦ 

ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᓂᒃ ᑎᑎᕋᕐᓯᒪᕕᖏᓐᓂ ᐅᓂᒃᑳᓕᐊᕆᓯᒪᔭᑦᑎᓐᓂ. ᐃᒻᒥᓂᕐᓱᖅᑐᒍᑦ 

ᑐᖕᖓᕕᒃᑯᑦ ᒪᓕᑦᑐᒋᑦ ᐱᓕᕆᑦᓯᐊᕆᐊᖃᕐᓂᒃᑯᑦ ᐊᑐᖅᑕᐅᔭᕆᐊᓕᐅᔪᑦ ᐊᑑᑎᖃᖅᑐᑦ ᐅᕙᒍᑦ ᑕᒻᒪᕐᓯᒪᔪᓂᒃ ᖃᐅᔨᓴᐅᑎᑦᑎᓐᓄᑦ 

ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᓂᒃ ᑲᓇᑕᒥ, ᐊᒻᒪ ᐱᓕᕆᐊᕆᓯᒪᓪᓗᑎᒍᑦ ᐊᓯᖏᑦ ᐱᓕᕆᑦᓯᐊᕆᐊᖃᕐᓂᒃᑯᑦ 

ᐱᓕᕆᐊᕆᔭᕆᐊᖃᖅᐸᑦᑐᕗᑦ ᒪᓕᑦᑐᒋᑦ ᑕᐃᒃᑯᐊ ᐊᑐᖅᑕᐅᔭᕆᐊᓕᐅᔪᑦ. ᐃᓱᒪᒋᔭᖃᕋᑦᑕ ᑕᒻᒪᕐᓯᒪᔪᓂᒃ ᖃᐅᔨᓴᐅᑎᓂᒃ 

ᓇᓗᓇᐃᔭᐃᑎᐅᔪᑦ ᐱᓯᒪᔭᕗᑦ ᓈᒻᒪᓐᓂᖏᓐᓄᑦ ᐊᒻᒪ ᖃᓄᐃᖏᓐᓂᖏᓐᓄᑦ ᐅᖃᐅᓯᖃᕈᓐᓇᖅᑐᑕ ᐃᓱᒪᒋᔭᑦᑎᓐᓂᒃ. 

ᐱᓕᕆᐊᑦᓴᖏᑦ ᐊᐅᓚᑦᓯᔨᐅᔪᑦ ᐊᒻᒪ ᑕᐃᒃᑯᐊ ᑎᓕᔭᐅᓯᒪᔪᑦ ᐊᐅᓚᑦᓯᔨᐅᓂᕐᒧᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᓂᒃ 

ᐊᐅᓚᑦᓯᔨᐅᔪᑦ ᐱᓕᕆᐊᖃᕆᐊᖃᖅᐸᑦᑐᑦ ᐅᐸᓗᖓᐃᔭᐅᑎᖏᓐᓂᒃ ᐊᒻᒪ ᐊᔾᔨᒌᑎᑦᓯᓂᒃᑯᑦ ᐅᓂᒃᑳᓕᐅᕈᑎᖏᓐᓂᒃ ᑮᓇᐅᔭᓕᕆᔾᔪᑏᑦ 

ᑎᑎᕋᕐᓯᒪᔪᓂᒃ ᒪᓕᑦᑐᒋᑦ ᐅᑯᐊ ASNPO, ᐊᒻᒪ ᐃᓗᐊᓂ ᐊᐅᓚᑦᓯᔾᔪᑎᓄᑦ ᐊᐅᓚᑦᓯᔨᐅᔪᑦ ᓇᓗᓇᐃᔭᖅᑕᖏᑦ ᒪᓕᑦᑕᐅᓗᑎᒃ 

ᐊᑐᖅᑕᐅᔭᕆᐅᓕᐅᔪᑦ ᐅᐸᓗᖓᐃᔭᖅᑕᐅᒍᓐᓇᖁᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ ᐱᑕᖃᖏᓪᓗᑎᒃ ᓱᓇᑐᐃᓐᓇᐃᑦ 

ᑕᒻᒪᖅᑕᐅᓯᒪᔪᓂᒃ, ᐱᕋᔭᓐᓂᕐᒨᒐᓗᐊᖅᐸᑕ ᐅᕝᕙᓘᓐᓃᑦ ᑕᒻᒪᖅᑕᐅᓯᒪᓂᖏᓐᓄᑦ. 

ᐅᐸᓗᖓᐃᔭᖅᑕᐅᓗᑎᒃ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ, ᐊᐅᓚᑦᓯᔨᐅᔪᑦ ᐱᓕᕆᐊᖃᕆᐊᓕᐅᔪᑦ ᖃᐅᔨᓴᖅᑕᐅᓗᑎᒃ ᑐᖕᖓᕕᒃᑯᑦ 

ᑲᔪᓯᒍᓐᓇᕐᓂᖏᓐᓄᑦ ᑲᔪᓰᓐᓇᖅᑐᖅ ᐃᓱᒫᓘᒋᔭᐅᓂᖓ, ᐅᖃᐅᓯᐅᓗᑎᒃ, ᒪᓕᑦᑕᐅᓗᑎᒃ ᐊᑐᕈᓐᓇᕐᓂᖏᑦ, ᓱᓇᑐᐃᓐᓇᐃᑦ ᐊᑦᑐᐊᔪᑦ 

ᑲᔪᓰᓐᓇᖅᑐᖅ ᐃᓱᒫᓘᒋᔭᐅᓂᖓ ᐊᒻᒪ ᐊᑐᖅᑕᐅᓗᓂ ᑲᔪᓰᓐᓇᖅᑐᖅ ᐃᓱᒫᓘᒋᔭᐅᓂᖓ ᒪᓕᒍᑎᖓ ᑮᓇᐅᔭᓕᕆᓂᕐᒧᑦ ᐊᓯᐊᒍᑦ 

ᐊᐅᓚᑦᓯᔨᐅᔪᑦ ᑮᓇᐅᔭᕈᖅᑎᑦᓯᒍᒪᓕᕐᓂᕈᑎᒃ ᑐᖕᖓᕕᒃᑯᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᑎᒃ ᐊᐅᓚᑦᓯᔾᔪᑎᖏᑦ, ᐅᕝᕙᓘᓐᓃᑦ 

ᑕᑯᑦᓴᓪᓚᕆᐅᔪᓂᒃ ᐊᓯᐊᒎᕐᕕᖃᕈᓐᓃᓂᖅᐸᑕ ᑭᓯᐊᓂ ᐊᑐᖅᑕᐅᓕᕐᓗᓂ. 

ᑕᐃᒃᑯᐊ ᐊᐅᓚᑦᓯᔨᐅᑎᑕᐅᓯᒪᔪᑦ ᐱᓕᕆᔨᐅᔪᑦ ᖃᐅᔨᓴᕐᓂᕐᒥᒃ ᐃᓗᓕᓕᒫᖏᓐᓂᒃ ᑐᖕᖓᕕᒃᑯᑦ ᑮᓇᐅᔭᓕᕆᔾᔪᑎᓂᒃ ᐅᓂᒃᑳᓕᐅᕈᑎᓄᑦ 

ᐅᐸᓗᖓᐃᔭᐅᑎᖓᓐᓂᒃ. 

ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓄᑦ ᐱᓕᕆᐊᖑᔭᕆᐊᖃᖅᐸᑦᑐᑦ ᑕᒻᒪᕐᓯᒪᓂᒃ ᑮᓇᐅᔭᓕᕆᔾᔪᑎᓂᒃ ᑎᑎᕋᕐᓯᒪᔪᓂᒃ 

ᑐᕌᒐᕆᔭᕗᓪᓕ ᐱᓇᓱᐊᕐᓂᐅᔪᖅ ᓈᒻᒪᑦᑐᓂᒃ ᓇᓗᓇᐃᕐᓯᕕᐅᓂᖅ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ ᐃᓗᓕᓕᒫᖏᒍᑦ ᓱᓇᑐᐃᓐᓇᐃᑦ 

ᑕᒻᒪᖅᑕᐅᓯᒪᔪᓂᒃ, ᐱᔾᔪᑎᖃᕋᓗᐊᕈᑎᒃ ᐱᕋᔭᓐᓂᕐᒥᒃ ᐅᕝᕙᓘᓐᓃᑦ ᑕᒻᒪᕐᓯᒪᓂᕐᒥᒃ, ᐊᒻᒪ ᑐᓂᓯᓂᐊᕐᓂᖅ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓄᑦ 

ᐅᓂᒃᑳᓕᐊᒥᓂᕐᓂᒃ ᐱᖃᓯᐅᔾᔨᓯᒪᔪᒥᒃ ᐅᕙᒍᑦ ᐃᓱᒪᒋᔭᖏᓐᓂᒃ. ) 

 



 

ᐃᒻᒥᓂᕐᓱᖅᑐᒧᑦ ᑕᒻᒪᕐᓯᒪᔪᕐᓂᖅ ᖃᐅᔨᓴᖅᑎᐅᑉ ᐅᓂᒃᑳᑦᓴᖏᑦ, ᑲᔪᓯᔪᑦ 

ᓈᒻᒪᑐᒃᑯᑦ ᓇᓗᓇᐃᔭᐃᓂᖅ ᖁᑦᓯᑦᑐᑲᓪᓚᐅᔪᖅ ᓇᓗᓇᐃᔭᐃᓂᒃᑯᑦ ᑭᓯᐊᓂ ᐃᓱᒪᒋᔭᐅᒋᐊᖃᖏᑦᑐᑦ ᑕᐃᒪᐃᓪᓚᕆᒋᐊᖏᓐᓂᒃ 

ᑕᒻᒪᕐᓯᒪᔪᓂᒃ ᖃᐅᔨᓴᕐᓂᐅᔪᖅ ᐊᐅᓚᑕᐅᓯᒪᔪᖅ ᒪᓕᑦᑕᐅᓗᑎᒃ ᑲᓇᑕᒥ ᓈᒻᒪᒋᔭᐅᒐᔪᑦᑐᑦ ᑕᒻᒪᕐᓯᒪᔪᓂᒃ ᖃᐅᔨᓴᐅᑎᓄᑦ ᐱᔾᔪᓯᐅᔪᓂᒃ 

ᑕᐃᒪᖕᖓᓕᒫᖅ ᖃᐅᔨᔾᔪᑎᐅᕙᓐᓂᐊᖅᑐᑦ ᓱᓇᑐᐃᓐᓇᐃᑦ ᑕᒻᒪᖅᑕᐅᓯᒪᑎᓪᓗᒋᑦ ᐱᑕᖃᑐᐊᕐᒪᑕ. ᓱᓇᑐᐃᓐᓇᐃᑦ ᑕᒻᒪᖅᑕᐅᓯᒪᑎᓪᓗᒋᑦ 

ᓴᖅᑭᕈᓐᓇᕐᒪᑕ ᐱᕋᔭᐅᑎᒃᑯᑦ ᐅᕝᕙᓘᓐᓃᑦ ᑕᒻᒪᖅᑕᐅᒍᑎᒃ ᐊᒻᒪ ᐃᓱᒪᒋᔭᐅᕙᑦᑐᑎᒃ ᓱᓇᑐᐃᓐᓇᐅᓂᖏᓐᓄᑦ ᐃᒪᐃᒍᑎᒃ, ᑕᕝᕙᑑᑎᓪᓗᒋᑦ 

ᐅᕝᕙᓘᓐᓃᑦ ᑲᑎᒪᑎᓪᓗᒋᑦ, ᓈᒻᒪᑐᒃᑯᑦ ᓂᕆᐅᒋᔭᐅᔪᓐᓇᕈᑎᒃ ᖃᓄᐃᒍᑎᐅᓚᕿᒍᓐᓇᕐᓂᖏᓐᓄᑦ ᑮᓇᐅᔭᓕᕆᓂᒃᑯᑦ 

ᐃᓱᒪᓕᐅᕆᔾᔪᑎᐅᕙᑦᑐᓂᒃ ᐊᑐᖅᐸᑦᑐᓄᑦ ᒪᓕᑦᑕᐅᓗᑎᒃ ᑕᒪᒃᑯᐊ ᑮᓇᐅᔭᓕᕆᔾᔪᑏᑦ ᑎᑎᕋᖅᑕᐅᓯᒪᔪᑦ. ᐃᓚᒋᔭᐅᓗᓂ ᑕᒻᒪᕐᓯᒪᔪᓂᒃ 

ᖃᐅᔨᓴᕐᓂᕐᒧᑦ ᒪᓕᑦᑐᒋᑦ ᑲᓇᑕᒥ ᓈᒻᒪᒋᔭᐅᒐᔪᑦᑐᑦ ᑕᒻᒪᕐᓯᒪᔪᓂᒃ ᖃᐅᔨᓴᐅᑎᓄᑦ ᐱᔾᔪᓯᐅᔪᑦ, ᐱᓕᕆᔨᒻᒪᕆᐅᔾᔪᑎᒍᑦ ᐱᓕᕆᐊᖃᖅᐸᑦᑐᒍᑦ 

ᖃᓄᖅ ᐃᓱᒪᒋᔭᖃᕐᓂᑎᓐᓂᒃ ᐊᒻᒪ ᐱᓕᕆᔾᔪᑎᒻᒪᕆᒍᑦ ᖃᐅᔨᓴᖅᑐᒻᒪᕆᐅᕙᑦᑐᑕ ᖃᐅᔨᔭᐅᔪᓂᒃ ᑕᒻᒪᕐᓯᒪᔪᓂᒃ ᖃᐅᔨᓴᐃᓐᓇᑎᓪᓗᒋᑦ. 

ᐅᑯᐊ ᐊᑐᖅᐸᒻᒥᔭᕗᑦ: 

• ᓇᓗᓇᐃᔭᐃᓂᖅ ᐊᒻᒪ ᖃᐅᔨᓴᖅᑐᒋᑦ ᐅᓗᕆᐊᓇᐅᑎᖏᑦ ᓱᓇᑐᐃᓐᓇᐃᑦ ᑕᒻᒪᖅᑕᐅᓯᒪᑎᓪᓗᒋᑦ ᑮᓇᐅᔭᓕᕆᔾᔪᑏᑦ 

ᑎᑎᕋᖅᑕᐅᓯᒪᔪᑦ, ᐱᔾᔪᑎᐅᓗᑎᒃ ᐱᕋᔭᐅᑎᐅᔪᑦ ᐅᕝᕙᓘᓐᓃᑦ ᑕᒻᒪᖅᑕᐅᓯᒪᔪᑦ, ᖃᓄᐃᓕᖓᓂᐊᕐᓂᖏᓐᓄᑦ ᓴᓇᕙᑦᑐᒍᑦ ᐊᒻᒪ 

ᐱᓕᕆᐊᖃᖅᐸᑦᑐᑕ ᑕᒻᒪᕐᓯᒪᔪᖃᕐᒪᖔᖅ ᖃᐅᔨᓴᕐᓂᒃᑯᑦ ᐱᓕᕆᐊᖑᓂᐊᖅᑐᑦ ᐱᔾᔪᑎᒋᓪᓗᒋᑦ ᑕᐃᒃᖁᐊ ᐅᓗᕆᐊᓇᐅᑎᖏᑦ, 

ᐊᒻᒪ ᑎᒍᕙᑦᑐᒋᑦ ᑕᒻᒪᕐᓯᒪᔪᓂᒃ ᖃᐅᔨᔭᐅᔪᓂᒃ ᓇᓗᓇᐃᔭᐃᑎᑦᓴᓂᒃ ᓈᒻᒪᒋᔭᑦᑎᓐᓂᒃ ᐊᒻᒪ ᓈᒻᒪᑦᑐᓂᒃ ᐊᑐᕈᓐᓇᖅᑕᑎᓐᓂᒃ 

ᖃᓄᐃᒻᒪᑦ ᐃᓱᒪᒋᔭᕗᑦ ᐃᓱᒪᒋᒻᒪᖔᑦᑎᒍᑦ. ᐅᓗᕆᐊᓇᐅᑎᖓ ᖃᐅᔨᔭᐅᖏᓐᓂᖏᓐᓄᑦ ᓱᓇᑐᐃᓐᓇᒃᑯᑦ ᑎᑎᕋᑲᒻᒪᑦᓯᒪᔪᑦ 

ᐱᓯᒪᔪᑦ ᐱᕋᔭᐅᑎᓂᒃ ᖁᕝᕙᓯᓐᓂᕐᓴᐅᔪᖅ ᐊᑕᐊᓯᕐᒥᒃ ᐱᓯᒪᔪᒥᒃ ᑕᒻᒪᖅᑕᐅᓯᒪᓂᖓᓄᑦ, ᐱᕋᔭᐃᓂᕐᒧᑦ ᐱᖃᑕᐅᔪᓐᓇᖅᑐᑦ 

ᐊᐳᕐᓂᖅ, ᐊᑎᓕᐅᖑᐊᕐᓂᖅ ᐱᕋᔭᐃᓗᓂ, ᐱᔮᖅᑯᒻᒥᒃ ᑭᑭᑦᓯᓂᖅ ᑎᑎᕋᕆᐊᓕᒻᒥᒃ, ᑭᒡᒐᖅᑐᐃᑲᒻᒪᓐᓂᖅ, ᐅᕝᕙᓘᓐᓃᑦ 

ᐅᖓᑖᓅᕆᓂᖅ ᐃᓗᐊᓂ ᐱᓕᕆᕝᕕᐅᑉ ᐊᐅᓚᑦᓯᔾᔪᑎᖏᓐᓂᒃ. 

 

• ᑐᑭᓯᓇᓱᐊᖅᐸᓪᓗᓂ ᐃᓗᐊᓂ ᐱᓕᕆᕝᕕᐅᑉ ᐊᐅᓚᑦᓯᔾᔪᑎᖏᓐᓂᒃ ᐊᑑᑎᖃᖅᑐᓂᒃ ᑕᒻᒪᕐᓯᒪᔪᓂᒃ ᖃᐅᔨᓴᕐᓂᕐᒧᑦ 

ᓴᓇᔭᐅᔪᓐᓇᖁᓪᓗᒋᑦ ᑕᒻᒪᕐᓯᒪᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᐅᔪᓐᓇᖅᑐᑦ ᓈᒻᒪᑦᑐᑦ ᒪᓕᑦᑐᒋᑦ ᖃᓄᐃᓕᖓᒍᑎᐅᔪᑦ, ᑭᓯᐊᓂ 

ᐱᔾᔪᑎᐅᖏᓪᓗᑎᒃ ᖃᓄᖅ ᐃᓱᒪᒋᔭᖃᕐᓂᕐᒥᒃ ᐅᖃᕈᓐᓇᓂᕐᒥᒃ ᐱᔾᔪᑎᒋᓪᓗᒋᑦ ᐱᕙᓪᓕᐊᑎᔾᔪᑎᖏᑦ ᑐᖕᖓᕕᒃᑯᑦ ᐃᓗᐊᓂ 

ᐊᐅᓚᑦᓯᔾᔪᑎᖏᑦ. 

 

• ᖃᐅᔨᓴᖅᑕᐅᕙᓪᓗᑎᒃ ᓈᒻᒪᓐᓂᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᐃᑦ ᐊᑐᖅᑕᐅᕙᑦᑐᑦ ᐊᒻᒪ ᓈᒻᒪᓐᓂᖏᓐᓄᑦ 

ᑮᓇᐅᔭᓕᕆᔾᔪᑎᒍᑦ ᓇᓚᐅᑦᑖᒐᐅᕙᑦᑐᑦ ᐊᒻᒪ ᐊᑦᑐᐊᓂᖃᖅᐸᑦᑐᑦ ᐅᖃᐅᓯᐅᕙᑦᑐᑦ ᐊᐅᓚᑦᓯᔨᓄᑦ. 

 

• ᖃᓄᖅ ᐃᓱᒪᒋᔭᐅᓂᖏᑦ ᐱᓪᓗᒋᑦ ᓈᒻᒪᓐᓂᖏᓐᓄᑦ ᐊᐅᓚᑦᓯᔨᓄᑦ ᐊᑐᖅᑕᐅᔾᔪᑎᐅᕙᑦᑐᑦ ᐃᓱᒫᓘᑎᐅᔪᓂᒃ ᒪᓕᑦᑐᒋᑦ 

ᑮᓇᐅᔭᓕᕆᔾᔪᑎᐅᔪᑦ ᐊᒻᒪ, ᒪᓕᑦᑕᐅᓗᑎᒃ ᑕᒻᒪᕐᓯᒪᔪᕐᓯᐅᖅᑎᓄᑦ ᖃᐅᔨᔭᐅᔪᑦ ᓇᓗᓇᐃᔭᐃᑎᖏᑦ ᐱᔭᐅᓯᒪᔪᑦ, 

ᓱᓇᑐᐃᓐᓇᖏᒍᑦ ᓇᓗᓇᖅᑐᑕᖃᓕᕐᓂᖅᐸᑦ ᐊᑦᑐᐊᔪᓂᒃ ᖃᓄᐃᓕᐅᕈᑎᐅᔪᓄᑦ ᐅᕝᕙᓘᓐᓃᑦ ᖃᓄᐃᓕᖓᒍᑎᐅᔪᓄᑦ 

ᓇᓗᓇᖏᑐᒃᑯᑦ ᖁᓚᕆᔭᐅᓕᕐᓗᑎᒃ ᑐᖕᖓᕕᒃᑯᑦ ᑲᔪᓯᔪᓐᓇᕐᓂᖏᓐᓄᑦ ᑲᔪᓰᓐᓇᖅᑐᖅ ᐃᓱᒫᓘᒋᔭᐅᓂᖓ. ᐃᓱᒪᒍᑦᑕ 

ᑕᒪᒃᑯᓂᖓ ᓱᓇᑐᐃᓐᓇᖏᒍᑦ ᓇᓗᓇᖅᑐᑕᖃᓕᕐᓂᖅᐸᑦ, ᑕᑯᓐᓇᕆᐊᕆᐊᖃᖅᐸᑦᑕᕗᑦ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓄᑦ 

ᐅᓂᒃᑳᓕᐊᖑᓯᒪᔪᑦ ᐊᑦᑐᐊᔪᓂᒃ ᐅᖃᐅᓯᐅᓯᒪᔪᓂᒃ ᑮᓇᐅᔭᓕᕆᔾᔪᑎᓂ ᑎᑎᕋᕐᓯᒪᔪᓂ ᐅᕝᕙᓘᓐᓃᑦ, ᐅᖃᐅᓯᐅᓯᒪᔪᑦ 

ᓈᒻᒪᖏᒻᒪᖔᑕ, ᐋᖅᑭᒋᐊᕈᑎᐅᒐᔭᖅᑐᓂᒃ ᐃᓱᒪᒋᔭᑦᑎᓐᓂᒃ. ᐃᓱᒪᒋᔭᕗᑦ ᓱᓇᑐᐃᓐᓇᐃᑦ ᐱᓪᓗᒋᑦ ᒪᓕᑦᓯᒪᕙᑦᑐᑦ ᑕᒻᒪᕐᓯᒪᔪᓂᒃ 

ᖃᐅᔨᓴᖅᑕᐅᓯᒪᔪᑦ ᓇᓗᓇᐃᔭᑎᓂᒃ ᐱᔭᐅᓯᒪᔪᓂᒃ ᑎᑭᑦᑐᒍ ᐅᓪᓗᖓ ᐅᕙᒍᑦ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᑦᑕ 

ᐅᓂᒃᑳᓕᐊᕆᓯᒪᔭᖏᑦ. ᑭᓯᐊᓂᑦᑕᐅᖅ, ᓯᕗᓂᑦᑎᓐᓂ ᖃᓄᐃᓕᐅᕈᑎᑦᓴᐃᑦ ᐅᕝᕙᓘᓐᓃᑦ ᖃᓄᐃᓕᖓᒍᑎᐅᑐᐃᓐᓇᕆᐊᓖᑦ 

ᑐᑦᓯᕋᕐᕕᑦᓴᓄᑦ ᑲᔪᓯᒍᓐᓇᐃᓕᒍᑎᐅᔪᓐᓇᒥᒻᒪᑕ ᑲᔪᓯᓂᒃᑯᑦ ᐃᓱᒫᓘᑎᐅᖏᓐᓇᓂᐊᖅᑐᖅ. 

 

• ᖃᐅᔨᓴᖅᑕᐅᓗᑎᒃ ᐃᓘᓐᓇᑎᒃ ᐅᓂᒃᑳᓕᐊᖑᓯᒪᔪᑦ, ᖃᓄᖅ ᐋᖅᑭᓱᕐᓯᒪᓂᖏᑦ ᐊᒻᒪ ᐃᓗᓕᖏᑦ ᑮᓇᐅᔭᓕᕆᔾᔪᑏᑦ 

ᑎᑎᕋᕐᓯᒪᔪᑦ, ᐱᖃᓯᐅᔾᔭᐅᓗᑎᒃ ᐅᖃᐅᓯᐅᓯᒪᔪᑦ, ᐊᒻᒪ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ ᑭᒡᒐᖅᑐᐃᔾᔪᑎᐅᒻᒪᖔᑕ 

ᐃᓗᐊᓃᑦᑐᓂᒃ ᑮᓇᐅᔭᓕᕆᔾᔪᑎᒥᓂᕐᓂᒃ ᐊᒻᒪ ᖃᓄᐃᓕᐅᕈᑎᒥᓂᕐᓂᒃ ᐱᓕᕆᔾᔪᑎᒍᑦ ᐊᑐᖅᐸᑦᑐᓂᒃ ᐊᔾᔨᒌᑎᑦᓯᓂᒃᑯᑦ 

ᑭᒡᒐᖅᑐᐃᔾᔪᑎᒥᒃ. 

ᑐᓴᐅᒪᑎᑦᓯᕙᑦᑐᒍᑦ ᑕᐃᒃᑯᓂᖓ ᐊᐅᓚᑦᓯᔨᐅᔪᓂᒃ ᐱᔾᔪᑎᒋᓪᓗᒋᑦ, ᐊᓯᖏᓪᓗ, ᐸᕐᓇᐅᑎᐅᓯᒪᔪᓂᒃ ᐃᓗᓕᖏᓐᓂᒃ ᐱᓕᕆᐊᑦᓴᐃᑦ ᐊᒻᒪ 

ᐅᓪᓗᕐᓯᐅᑎᖏᓐᓂᒃ ᑕᒻᒪᕐᓯᒪᔪᕐᓯᐅᕐᓂᐅᑉ ᐊᒻᒪ ᐱᒻᒪᕆᐅᔪᓂᒃ ᑕᒻᒪᕐᓯᒪᔪᓂᒃ ᖃᐅᔨᓴᖅᑎᓄᑦ ᖃᐅᔨᔭᐅᔪᓂᒃ, ᐱᖃᓯᐅᔾᔭᐅᓗᑎᒃ 

ᐊᑦᓱᑲᓪᓚᒃᑯᑦ ᓈᒻᒪᖏᔾᔪᑎᓕᕆᔾᔪᑎᐅᓯᒪᔪᑦ ᐃᓗᐊᓂ ᐊᐅᓚᑦᓯᔨᓄᑦ ᓇᓗᓇᐃᕐᓯᒪᔭᑦᑎᓐᓂᒃ ᐅᕙᒍᑦ ᑕᒻᒪᕐᓯᒪᔪᓂᒃ ᖃᐅᔨᓴᐅᑎᑦᑎᒍᑦ. 

 

Type text here 

 

ᔭᓗᓇᐃᕝ, ᓄᓇᑦᑎᐊᖅ EPR ᔨᐊᓗᓇᐃ ᑮᓇᐅᔭᓕᕆᓂᕐᒥᑦ ᐱᓕᕆᔨᒻᒪᕆᓐᓄᑦ ᑯᐊᐳᕇᓴᓐ 

ᓇᓗᓇᐃᖅᑕᐅᓯᒪᔪᓄᑦ ᑮᓇᐅᔭᓕᕆᔨᒻᒪᕆᐅᔪᑦ ᐱᓕᕆᔨᒻᒪᕆᓐᓄᑦ 



ᐅᑯᐊ ᖃᐅᔨᒪᖁᔭᐅᔪᑦ ᑎᑎᕋᖅᑕᐅᓯᒪᔪᑦ ᐊᒻᒪ ᐅᐃᒍᖏᑦ ᐃᓗᐃᑦᑐᕈᐃᔾᔪᑎᐅᓯᒪᔪᑦ ᐃᓚᒋᔭᐅᓗᑎᒃ ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᓄᑦ. 

ᒪᒃᐱᕐᒃᑐᒐᕐᒃ 1 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ   

ᑎᑎᕋᕐᓯᒪᔪᑦ ᐊᐅᓚᓂᕐᒧᑦ   

ᑎᑭᑦᑐᒍ ᑏᓰᐱᕆ 31, 2023   

 
2023 2022 

(ᑎᑎᕋᖅᑕᐅᑲᓐᓂᖅᑐᑦ – 

ᖃᐅᔨᒪᒋᐊᓕᒻᒧᑦ ᑎᑎᖅᑲᖅ 3) 

 

ᑮᓇᐅᔭᐃᑦ ᐃᓯᖅᑐᑦᓴᑦ 

  

ᐃᓚᒋᔭᐅᔪᓂᒃ ᐊᑭᓕᕆᐊᓖᑦ $ 48,000 $ 48,100 

ᑮᓇᐅᔭᐃᔭᐅᑎᒃᑯᑦ ᐅᑎᖅᑎᑦᓯᓇᓱᐊᕈᑎᓂᒃ ᑮᓇᐅᔭᓕᐊᑦ 9,065 8,519 

ᕿᑐᕐᖏᐅᕈᑏᑦ ᐱᓯᒪᔪᑦ ᒪᓕᒐᓕᕆᔨᓄᑦ ᑮᓇᐅᔭᖃᐅᑎᓂᒃ – – 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐳᕆᑎᔅ ᑲᓚᒻᐱᐊ 

ᐃᑲᔫᓯᐊᑦᓴᓂᒃ ᑮᓇᐅᔭᐃᑦ ᐃᓯᖅᑐᑦ 

 

238,425 

 

– 

ᑮᓇᐅᔭᓕᕆᔨᓄᑦ ᓇᓗᓇᐃᖅᑕᐅᓯᒪᔪᓄᑦ ᒪᓕᒐᓕᕆᓂᕐᒥᒃ ᑐᖕᖓᕕᒃ 

(ACLF) ᑲᑎᒪᓂᕐᒥᒃ ᐅᑎᖅᑎᑕᐅᔪᑦᓴᑦ 

 

– 

 

2,385 

 295,490 59,004 

 

ᑮᓇᐅᔭᖅᑐᕈᑏᑦ 

ᐊᐃᑦᑑᓯᐊᕐᑎᑦᑎᓂᖅ ᐊᒻᒪᓗ ᑮᓇᐅᔭᒃᓴᐃᑦ ᐅᑐᕈᓐᓇᓐᖏᑦᑐᒃᓴᔭᐃᑦ 

 

 

$ 21,522 

 

 

$ 38,000 

ᐃᕐᓂᐅᕈᑏᑦ ᐊᒻᒪᓗ ᑮᓇᐅᔭᒃᑯᕕᖕᒧᑦ ᐊᑭᓕᕆᐊᓖᑦ 324 130 

ᐸᐃᑉᐹᓕᕆᓂᖅ 9,163 3,779 

ᐱᓕᕆᔨᒻᒪᕆᖕᓄᑦ ᐊᑭᓕᕆᐊᓖᑦ 11,163 9,496 

ᐊᐅᓪᓚᕐᓂᖅ 13,479 5,336 

 
55,651 56,741 

ᐊᒥᓲᓗᐊᕈᑎᔪᑦ (ᒥᑭᓗᐊᕈᑎᔪᑦ) ᑮᓇᐅᔭᐃᑦ ᐃᓯᖅᑐᑦᓴᑦ ᖄᖓᒍᑦ 

ᑮᓇᐅᔭᐃᔭᐅᑎᑦᓴᑦ 

 2,263 

239,839  

ᓱᓕ ᖃᐅᔨᓴᖅᑕᐅᓚᐅᖏᑦᑐᑦ (ᐊᓯᐅᓯᔾᔪᑎᐅᔪᑦ) ᖃᑭᒋᐊᕈᑎᐅᔪᑦ 

ᑮᓇᐅᔭᐃᔭᐅᑎᑦᑎᓐᓂᒃ ᑮᓇᐅᔭᓕᐅᕈᑎᒋᓇᓱᐊᖅᑕᑎᓐᓂᒃ 

 (33,204) 

13,492  

ᐊᒥᓲᓗᐊᕈᑎᓯᒪᔪᑦ ᑮᓇᐅᔭᐃᑦ ᐃᓯᖅᑐᓴᒃᑯᑦ ᖄᖏᒍᑦ ᑮᓇᐅᔭᐃᔭᐅᑎᑦᓴᑦ 253,331 (30,941) 



ᐅᑯᐊ ᖃᐅᔨᒪᖁᔭᐅᔪᑦ ᑎᑎᕋᖅᑕᐅᓯᒪᔪᑦ ᐊᒻᒪ ᐅᐃᒍᖏᑦ ᐃᓗᐃᑦᑐᕈᐃᔾᔪᑎᐅᓯᒪᔪᑦ ᐃᓚᒋᔭᐅᓗᑎᒃ ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᓄᑦ. 

ᒪᒃᐱᕐᒃᑐᒐᕐᒃ 2 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑎᑎᕋᕐᓯᒪᔪᑦ ᐊᓯᔾᔨᐅᑎᐅᔪᓂᒃ ᐃᓚᒋᔭᐅᔪᓄᑦ 

ᐱᔭᐅᔪᑦᓴᓄᑦ ᐊᕐᕌᒍᒧᑦ ᐃᓱᖃᖅᑐᒧᑦ ᑏᓰᐱᕆ 31, 2023 
 

2023 2022 
 

ᑮᓇᐅᔭᑦ, ᐅᒃᑯᐃᖅᑎᓪᓗᒍ $ 291,852 $ 322,793 

ᐊᒥᓲᓗᐊᕈᑎᔪᑦ (ᒥᑭᓗᐊᕈᑎᔪᑦ) 

ᑮᓇᐅᔭᐃᑦ ᐃᓯᖅᑐᑦᓴᑦ ᖄᖓᒍᑦ ᑮᓇᐅᔭᐃᔭᐅᑎᑦᓴᑦ ᐊᕐᕌᒍᒧᑦ 253,331 (30,941) 
 

ᑮᓇᐃᔭᑦ, ᒪᑐᓕᖅᑎᓪᓗᒍ 545,183 291,852 
 



ᐅᑯᐊ ᖃᐅᔨᒪᖁᔭᐅᔪᑦ ᑎᑎᕋᖅᑕᐅᓯᒪᔪᑦ ᐊᒻᒪ ᐅᐃᒍᖏᑦ ᐃᓗᐃᑦᑐᕈᐃᔾᔪᑎᐅᓯᒪᔪᑦ ᐃᓚᒋᔭᐅᓗᑎᒃ ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᓄᑦ. 

ᒪᒃᐱᕐᒃᑐᒐᕐᒃ 3 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑎᑎᕋᕐᓯᒪᔪᑦ ᑮᓇᐅᔭᑎᒍᑦ ᖃᓄᐃᓕᖓᒍᑎᐅᔪᒥᒃ 

ᑎᑭᑦᑐᒍ ᑏᓰᐱᕆ 31, 2023 

  

 
2023 2022 

(ᑎᑎᕋᖅᑕᐅᑲᓐᓂᖅᑐᑦ – 

ᖃᐅᔨᒪᒋᐊᓕᒻᒧᑦ ᑎᑎᖅᑲᖅ 3) 

ᑮᓇᐅᔭᐃᑦ ᐱᖁᑏᑦ 

ᒫᓐᓇ 

ᑮᓇᐅᔭᓪᓚᑦᑖᑦ 

 

 

$ 242,131 

 

 

$ 3,257 

ᓂᐅᕐᕈᑎᓕᕆᓂᒃᑯᑦ ᐊᑐᖅᑕᐅᔪᑦᓴᒃᑯᑦ 286,268 263,712 

ᐊᑭᓕᖅᑕᐅᕙᒌᖅᓯᒪᖃᑦᑕᖅᑐᑦ ᐊᑭᓕᕆᐊᓖᑦ 3,333 11,333 

ᐱᔭᐅᔭᕆᐊᓖᑦ ᐅᑯᓇᖕᖓᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 18,000 18,100 

 
549,732 296,402 

 

ᐊᑭᓕᒃᓴᐃᑦ 

ᒫᓐᓇ 

ᑮᓇᐅᔭᒃᑯᕕᒃ ᐊᑭᓕᕆᐊᓕᓐᓄᑦ ᐊᒻᒪ ᓄᐊᓯᒪᔪᓄᑦ ᐊᑭᓕᕐᓱᕆᐊᓕᓐᓄᑦ 

 

 

 

$ 4,549 

 

 

 

$ 4,550 

ᐱᑐᐃᓐᓇᐅᔾᔪᑎᖃᖏᑦᑐᑦ ᑮᓇᐅᔭᐃᑦ 545,183 291,852 

 
549,732 296,402 

 

 

 

 

ᑲᔪᓯᑎᑕᐅᔪᑦ ᑭᒡᒐᑐᖅᑕᐅᓗᑎᒃ ᑲᑎᒪᔩᑦ 

 

  ᐃᑦᓯᕙᐅᑕᖅ 

 

 
  ᑲᑎᒪᔩᑦ 



ᐅᑯᐊ ᖃᐅᔨᒪᖁᔭᐅᔪᑦ ᑎᑎᕋᖅᑕᐅᓯᒪᔪᑦ ᐊᒻᒪ ᐅᐃᒍᖏᑦ ᐃᓗᐃᑦᑐᕈᐃᔾᔪᑎᐅᓯᒪᔪᑦ ᐃᓚᒋᔭᐅᓗᑎᒃ ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᓄᑦ. 

ᒪᒃᐱᕐᒃᑐᒐᕐᒃ 4 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᑎᑎᕋᕐᓯᒪᔪᑦ ᑮᓇᐅᔭᐃᑦ 

ᐊᕐᕌᒍᒧᑦ ᐃᓱᖃᖅᑐᒧᑦ ᑏᓰᐱᕆ 31, 2023 

 ᑎᑎᕋᕐᓯᒪᔪᑦ III 

 
2023 2022 

ᐊᐅᓚᓂᕐᒧᑦ ᐱᓕᕆᓃᑦ 

ᐊᒥᓲᓗᐊᕈᑎᔪᑦ (ᒥᑭᓗᐊᕈᑎᔪᑦ) ᑮᓇᐅᔭᐃᑦ ᐃᓯᖅᑐᑦᓴᑦ ᖄᖓᒍᑦ 

ᑮᓇᐅᔭᐃᔭᐅᑎᑦᓴᑦ 

 

 

$ 253,331 

 

 

$ (30,941) 

ᐊᑦᓯᓪᓕᒋᐊᕈᑏᑦ (ᖁᑦᓯᓪᓕᒋᐊᕈᑏᑦ) ᓂᐅᕐᕈᑎᓕᕆᓂᒃᑯᑦ 

ᐊᑐᖅᑕᐅᔪᑦᓴᒃᑯᑦ (22,556) 24,685 

ᖁᑦᓯᓪᓕᒋᐊᕈᑏᑦ (ᐊᑦᓯᓪᓕᒋᐊᕈᑏᑦ) ᐱᔭᐅᔭᕆᐊᓕᒃᑯᑦ ᐅᑯᓇᖕᖓᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

 

100 

 

(5,000) 

ᖁᑦᓯᓪᓕᒋᐊᕈᑏᑦ (ᐊᑦᓯᓪᓕᒋᐊᕈᑏᑦ) ᑮᓇᐅᔭᒃᑯᑦ 230,875 (11,256) 

ᑮᓇᐅᔭᐃᑦ, ᒪᑐᐃᕈᑎᐅᔪᑦ 11,257 22,513 

ᑮᓇᐅᔭᐃᑦ, ᒪᑐᒍᑎᐅᔪᑦ 242,132 11,257 



ᒪᒃᐱᕐᒃᑐᒐᕐᒃ 5  

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᖃᐅᔨᒪᔾᔪᑏᑦ ᐱᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 

ᐊᕐᕌᒍᒧᑦ ᐃᓱᖃᖅᑐᒧᑦ ᑏᓰᐱᕆ 31, 2023 
 

 

1. ᖃᓄᐃᑦᑑᔾᔪᑎᖓ ᑲᑐᔾᔨᖃᑎᒌᖑᔫᑉ 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᑯᐊᐳᕇᓴᕈᖅᑎᑕᐅᓯᒪᔪᑦ ᐅᑯᐊ ᒪᓕᑦᑐᒋᑦ ᒪᓕᒐᓕᕆᓂᕐᒥᑦ ᐱᓕᕆᔨᒻᒪᕆᓐᓄᑦ ᒪᓕᒐᖅ 

ᓄᓇᕘᒧᑦ. ᐱᔾᔪᑎᖓᑦ ᑐᖕᖓᕕᐅᑉ ᐊᐅᓚᑦᓯᓂᖅ ᖃᐅᔨᓴᐅᑎᓂᒃ, ᒪᓕᒐᓕᕆᔪᓂᒃ ᐅᖃᓕᒫᒐᓕᐅᕐᓂᖅ ᐊᓐ, ᐃᑲᔪᕐᓱᐃᕙᓐᓂᖅ ᒪᓕᒐᓕᕆᓂᕐᒥᒃ 

ᐃᓕᓐᓂᐊᕈᑎᖏᓐᓄᑦ ᐃᓚᒋᔭᐅᕙᑦᑐᑦ ᐊᒻᒪ ᑭᒃᑯᑐᐃᓐᓇᐃᑦ ᓄᓇᕘᒥᐅᑕᐃᑦ. ᑐᖕᖓᕕᒃᑯᑦ ᑮᓇᐅᔭᓕᐅᖅᑎᐅᖏᑦᑐᑦ ᐊᒻᒪ ᐊᑐᖅᑎᑕᐅᕙᒐᑎᒃ 

ᐃᓐᑲᒥᑖᒃᑎᓕᕆᓂᕐᒧᑦ ᒪᓕᑦᑐᒋᑦ ᑎᑎᕋᕐᓯᒪᕕᒻᒦᑦᑐᑦ 149(1)(l) ᐅᕙᓂ ᐃᓐᑲᒥᑖᒃᓯᓄᑦ ᒪᓕᒐᖅ (ᑲᓇᑕ). 

 

2. ᐱᓪᓗᐊᑕᖏᑦ ᐱᓪᓗᐊᑕᓄᑦ ᑮᓇᐅᔭᓕᕆᔾᔪᑎᓕᕆᓂᕐᒧᑦ ᐊᑐᐊᒐᐃᑦ 

ᑐᖕᖓᕕᒃᑯᑦ ᐊᑐᖅᐸᑦᑐᑦ ᑲᓇᑕᒥ ᑮᓇᐅᔭᓕᕆᔾᔪᑎᓄᑦ ᐱᔾᔪᓯᐅᔪᓂᒃ ᑮᓇᐅᔭᓕᐅᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ. 

(a) ᑮᓇᐅᔭᓪᓚᑦᑖᑦ 

ᑮᓇᐅᔭᐃᑦ ᐃᓗᓕᖃᖅᐸᑦᑐᑦ ᐊᒥᐊᒃᑯᖏᓐᓂᒃ ᑮᓇᐅᔭᓕᕆᓂᕐᒥᑦ ᐱᓕᕆᕝᕕᓐᓂᒃ. 

(b) ᑮᓇᐅᔭᐃᔭᐅᑎᐅᑲᐃᓐᓇᐅᑏᑦ ᑮᓇᐅᔭᓂᒃ ᐅᑎᖅᑎᑦᓯᓇᓱᐊᕈᑎᓄᑦ 

ᑮᓇᐅᔭᐃᔭᐅᑎᐅᑲᐃᓐᓇᐅᑏᑦ ᑮᓇᐅᔭᓂᒃ ᐅᑎᖅᑎᑦᓯᓇᓱᐊᕈᑎᓄᑦ ᓇᓗᓇᐃᔭᖅᑕᐅᕙᑦᑐᑦ ᓂᐅᕐᕈᑎᓕᕆᓂᒃᑯᑦ ᐊᑭᖏᑦ ᒪᓕᑦᑕᐅᓗᑎᒃ. 

ᐊᑭᓕᕆᐊᓖᑦ ᐊᕐᕌᒍᑦᑎᓐᓄᑦ ᐊᑐᖅᑕᑎᓐᓄᑦ ᐃᒪᓐᓇᐃᑦ $264,188 (2021 – $266,388). ᓇᓗᓇᐃᕐᓯᒪᖏᑦᑐᑦ ᖃᑭᒪᐅᑏᑦ ᐊᒻᒪ 

ᐊᓯᐅᔨᔭᐅᔪᑦ ᓇᓗᓇᐃᔭᖅᑕᐅᕙᑦᑐᑦ ᑎᑎᕋᕐᓯᒪᔪᓄᑦ ᐊᐅᓚᑦᓯᔾᔪᑎᓄᑦ ᑎᑎᕋᖅᑕᐅᓗᑎᒃ. 

(c) ᑭᓇᐅᔭᐃᑦ ᐃᓯᖅᑐᑦᓴᑎᒍᑦ ᐃᓕᑕᕐᓯᓂᖅ 

ᕿᑐᕐᖏᐅᕈᑏᑦ ᐊᒻᒪ ᑮᓇᐅᔭᐃᔭᐅᑎᒍᑦ ᑮᓇᐅᔭᓕᐊᑦ ᐊᒻᒪ ᐃᓚᒋᔭᐅᔪᓂᒃ ᐊᑭᓕᐅᑎᐅᕙᑦᑐᑦ ᐃᓕᑕᕆᔭᐅᓯᒪᕙᑦᑐᑦ ᑮᓇᐅᔭᑎᒍᑦ 

ᐃᓯᖅᑐᓴᐅᓗᑎᒃ ᐅᓪᓗᖏᓐᓂ ᐱᔭᐅᕕᖏᓐᓂ ᐅᕝᕙᓘᓐᓃᑦ ᐱᔭᐅᔭᕆᐊᖃᓕᕐᓂᖏᓐᓄᑦ ᐊᒥᓲᓂᖓ ᓈᒻᒪᑐᒃᑯᑦ ᓇᓚᐅᑦᑖᒐᐅᔪᓐᓇᕈᓂ 

ᖃᑦᓯᐸᓘᓂᖏᓐᓄᑦ ᐊᒻᒪ ᓄᐊᑕᐅᓂᐊᕐᓂᖏᑦ ᓇᓗᓇᕈᓐᓃᕈᓂ. 

(d) ᑮᓇᐅᔭᓂᒃ ᑮᓇᐅᔭᓕᕆᓂᖅ 

ᐱᑐᐃᓐᓇᐅᖏᔾᔪᑎᖃᖏᑦᑐᑦ ᑮᓇᐅᔭᒃᑯᕖᑦ ᑐᖕᖓᕕᒃᑯᑦ ᓱᓇᑐᐃᓐᓇᕐᓄᑦ ᐊᐅᓚᑦᓯᔾᔪᑎᖏᓐᓄᑦ ᐊᒻᒪ ᐸᐃᑉᐹᓕᕆᔾᔪᑎᓄᑦ 

ᖃᓄᐃᓕᐅᕈᑎᖏᓐᓄᑦ. 

(e) ᐃᑲᔪᕐᓱᐃᔾᔪᑎᐅᕙᑦᑐᑦ ᐱᔨᑦᓯᕋᐅᑎᒍᑦ 

ᐊᑭᓕᕐᓱᖅᑕᐅᒐᑎᒃ ᐃᑲᔪᖅᐸᑦᑐᑦ ᐃᑲᔪᕐᓱᐃᔾᔪᑎᖃᖅᐸᑦᑐᑦ ᐊᒥᓱᑲᓪᓚᓐᓄᑦ ᐃᑲᕐᕋᓄᑦ ᑐᖕᖓᕕᒻᒥᒃ ᐱᔨᑦᓯᕋᐅᑎᓕᕆᓂᕐᒧᑦ 

ᖃᓄᐃᓕᐅᕈᑎᖏᓐᓂᒃ. ᐱᔾᔪᑎᐅᓗᓂ ᐱᔭᕆᐊᑐᓂᕆᕙᑦᑕᖏᑦ ᓇᓗᓇᐃᔭᖅᑕᐅᓂᖏᓐᓄᑦ ᖃᓄᓪᓚᑦᑖᖅ ᐊᑭᖃᕋᔭᕐᓂᖏᓐᓄᑦ, 

ᐃᑲᔪᕐᓱᐃᔾᔪᑎᐅᕙᑦᑐᑦ ᐱᔨᑦᓯᕋᐅᑎᒍᑦ ᐃᓕᑕᕆᔭᐅᓯᒪᕙᖏᑦᑐᑦ ᑮᓇᐅᔭᓕᕆᔾᔪᑎᓂᒃ ᑎᑎᕋᕐᓯᒪᔪᓂ. 

(f) ᐊᑐᖅᑕᐅᕙᓐᓂᖏᑦ ᓇᓚᐅᑦᑖᖅᑕᐅᓯᒪᔪᑦ 

ᐅᐸᓗᖓᐃᔭᐅᑎᖏᑦ ᑮᓇᐅᔭᓕᕆᔾᔪᑎᓂᒃ ᑎᑎᕋᕐᓯᒪᔪᑦ ᒪᓕᑦᑐᑎᒃ ᑲᓇᑕᒥ ᑮᓇᐅᔭᓕᕆᔾᔪᑎᓄᑦ ᐱᔾᔪᓯᐅᔪᓂᒃ ᒪᑯᓄᖓ 

ᑮᓇᐅᔭᓕᐅᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᐱᑕᖃᕆᐊᖃᖅᐸᑦᑐᑦ ᐊᐅᓚᑦᓯᔾᔪᑎᓂᒃ ᓇᓚᐅᑦᑖᖅᑕᐅᒍᒪᓪᓗᑎᒃ ᐊᒻᒪ 

ᖃᓄᐃᓕᖓᓂᐊᕐᓂᖏᓐᓂᒃ ᐃᓱᒪᑦᓴᕐᓯᐅᕈᑎᐅᓗᑎᒃ ᐊᑦᑐᐃᕙᑦᑐᓂᒃ ᐅᖃᐅᓯᐅᓯᒪᔪᓂᒃ ᖃᑦᓯᐅᓂᖏᓐᓄᑦ ᐱᖁᑎᐅᔪᑦ ᐊᒻᒪ 

ᐊᑭᓕᕐᓱᕆᐊᓕᐅᔪᑦ, ᐅᖃᐅᓯᐅᒋᐊᓕᓐᓄᑦ ᓇᓪᓕᐅᒃᑯᒫᓄᑦ ᐱᖁᑎᓄᑦ ᐊᒻᒪ ᐊᑭᓕᕐᓱᕆᐊᓕᓐᓂᒃ ᐅᓪᓗᖓᓂ ᑮᓇᐅᔭᓕᕆᔾᔪᑏᑦ 

ᑎᑎᕋᖅᑕᐅᕕᖓᑕ ᐊᒻᒪ ᐅᖃᐅᓯᐅᓯᒪᔪᑦ ᐊᒥᓲᓂᖏᑦ ᑮᓇᐅᔭᐃᑦ ᐃᓯᖅᑐᑦᓴᑦ ᐊᒻᒪ ᑮᓇᐅᔭᐃᔭᐅᑎᑦᓴᑦ ᐊᕐᕌᒎᑉ ᐃᓗᐊᓂ. ᐱᓪᓗᐊᑕᐅᔪᓄᑦ 

ᓱᓇᑐᐃᓐᓇᕐᓄᑦ ᑕᒪᒃᑯᓅᓇ ᓇᓚᐅᑦᑖᒐᐅᕙᑦᑐᓄᑦ ᐊᒻᒪ ᖃᓄᐃᓕᖓᓂᐊᕐᓂᖏᓐᓂᒃ ᐃᓱᒪᑦᓴᕐᓯᐅᕈᑎᐅᕙᑦᑐᑦ ᐱᖃᓯᐅᔾᔨᔪᑦ 

ᖃᐅᔨᓴᖅᑕᐅᓂᖏᓐᓄᑦ ᑮᓇᐅᔭᐃᔭᐅᑎᐅᑲᐃᓐᓇᖅᑐᑦ ᐊᒻᒪ ᐊᒥᓲᓂᖏᑦ ᐱᔭᐅᒋᐊᓖᑦ ᐊᒻᒪ ᐱᔭᕆᐊᓖᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ. ᑭᖑᓪᓕᖅᐹᑦ ᖃᓄᐃᓕᖓᒍᑎᐅᔪᑦ ᐊᔾᔨᖃᖏᑐᐃᓐᓇᕆᐊᓕᐅᔪᑦ ᑕᐃᒃᑯᓇᖕᖓᑦ ᓇᓚᐅᑦᑖᖅᑕᐅᓯᒪᔪᓂᒃ. 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᖃᐅᔨᒪᔾᔪᑏᑦ ᐱᓪᓗᒋᑦ ᑮᓇᐅᔭᓕᕆᔾᔪᑏᑦ ᑎᑎᕋᕐᓯᒪᔪᑦ 

ᐊᕐᕌᒍᒧᑦ ᐃᓱᖃᖅᑐᒧᑦ ᑏᓰᐱᕆ 31, 2023 
 

 

(g) ᑮᓇᐅᔭᓕᕆᔾᔪᑎᐅᔪᑦ ᓱᓇᒃᑯᑖᖏᑦ 

ᑐᖕᖓᕕᒃᑯᑦ ᑮᓇᐅᔭᓕᕆᔾᔪᑎᓄᑦ ᐱᓕᕆᔾᔪᑎᖏᑦ ᐃᓗᓕᖃᖅᐸᑦᑐᑦ ᑮᓇᐅᔭᓪᓚᑦᑖᓂᒃ, ᑮᓇᐅᔭᐃᔭᐅᑎᐅᑲᐃᓐᓇᕐᓯᒪᔪᓂᒃ, 

ᓯᕗᒧᐊᒋᐊᕈᑎᐅᕙᑦᑐᑦ ᐃᓯᖅᐸᑦᑐᑦ, ᐱᔭᐅᔭᕆᐊᖃᖅᐸᑦᑐᑦ ᐅᑯᓇᖕᖓᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, ᐊᒻᒪ 

ᑮᓇᐅᔭᐃᔭᐅᑎᐅᒋᐊᓖᑦ ᐊᒻᒪ ᓄᐊᑉᐸᑦᑐᑦ ᐊᑭᓕᕆᐊᖃᖅᐸᑦᑐᑦ. ᐊᓯᐊᒍᑦ ᖃᐅᔨᒪᒋᐊᖃᕐᓂᕋᖅᑕᐅᒍᓂ ᐊᐅᓚᑦᓯᔨᓄᑦ ᐃᓱᒪᒋᔭᐅᔪᑦ 

ᑐᖕᖓᕕᒃᑯᑦ ᐊᑐᖅᑎᑕᐅᕙᖏᒻᒪᑕ ᐊᑦᓱᑲᓪᓚᒃ ᕿᑐᕐᖏᐅᕈᑎᓂᒃ, ᑮᓇᐅᔭᑎᒍᑦ ᐅᕝᕙᓘᓐᓃᑦ ᐊᑭᓕᑦᓴᑎᒍᑦ ᐅᓗᕆᐊᓇᖅᑐᓄᑦ. ᐊᓯᖏᑦ 

ᐊᑭᖏᑎᒍᑦ ᐅᓗᕆᐊᓇᕈᑎᐅᔪᑦ – ᑐᖕᖓᕕᐅᔪᖅ ᐊᓯᖏᓐᓄᑦ ᐊᑭᓕᕆᐊᓕᒃᑯᑦ ᐅᓗᕆᐊᓇᖅᑐᒦᑉᐸᑦᑐᑦ ᑮᓇᐅᔭᐃᔭᐅᑎᖏᒍᑦ 

ᐃᓚᒋᔭᐅᕕᖃᖅᑐᓄᑦ ᐊᒥᓱᓄᑦ ᐊᒻᒪ ᑮᓇᐅᔭᐃᔭᐅᑎᓄᑦ ᐅᑎᖅᑎᑦᓯᔾᔪᑎᓇᓱᐊᕈᑎᓄᑦ ᐃᓛᒃᑰᖓᔪᓄᑦ ᐊᑭᖏᑎᒍᑦ ᐊᓯᔾᔨᖅᑕᕈᓐᓇᖅᑐᑎᒃ 

ᒪᓕᑦᑐᒋᑦ ᓂᐅᕐᕈᑎᓕᕆᓂᒃᑯᑦ ᐊᓯᔾᔨᑕᕐᓂᖏᑦ. ᐱᐅᖏᑐᒃᑯᑦ ᓂᐅᕐᕈᑎᓕᕆᓂᒃᑯᑦ ᐅᕝᕙᓘᓐᓃᑦ ᑮᓇᐅᔭᐃᔭᐅᑎᑦᓴᑦ ᓇᓗᓇᐃᖅᑕᐅᕙᓐᓂᖏᑦ 

ᐱᓪᓗᐊᑕᓄᑦ ᒪᓕᒋᐊᓕᐅᔪᑦ ᐊᖏᔪᑲᓪᓚᒻᒥᒃ ᐊᑦᓯᓪᓕᒋᐊᕆᔪᓐᓇᖅᑐᑦ ᐊᑭᖏᒍᑦ. 

 

3. ᓯᕗᓂᐊᒍᑦ ᐅᓪᓗᕐᓯᐅᑎᓂᒃ ᐋᖅᑭᒋᐊᕆᓂᖅ 

ᑮᓇᐅᔭᓕᕆᕝᕕᒻᒥ ᐊᕐᕌᒍᒥ ᑏᓰᐱᕆ 31, 2022, ᐸᐃᑉᐹᓕᕆᓂᕐᒧᑦ ᐊᑭᓕᕐᓱᐃᔾᔪᑏᑦ ᐊᑭᓕᐅᑎᐅᓚᐅᖅᑐᑦ ᐅᓪᓗᓄᑦ ᐱᓯᒪᔪᓄᑦ ᔮᓐᓄᐊᕆ 

1-ᒥᒃ, 2023 ᐅᕗᖓ ᓰᑏᐱᕆ 30-ᒧᑦ, 2023 ᓇᓗᓇᐃᖅᑕᐅᓚᐅᖅᑐᑦ ᑮᓇᐅᔭᐃᔭᐅᑎᐅᓯᒪᓪᓗᑎᒃ ᓇᓗᓇᐃᖅᑕᐅᒐᑎᒃ 

ᐊᑭᓕᖅᑕᐅᓯᒪᓂᖏᓐᓄᑦ ᓯᕗᓂᐊᒍᑦ. ᑲᑎᑦᑐᒋᑦ ᐊᑭᓕᐅᑎᐅᓚᐅᖅᑐᑦ ᐃᒪᓐᓇᐅᓚᐅᖅᑐᑦ $8,000 ᑮᓇᐅᔭᐃᔭᐅᑎᒥᓃᑦ 

ᐅᖓᑖᓅᖅᑎᑕᐅᓕᕐᓂᖅᑐᑎᒃ ᐊᑭᓕᕆᐊᓕᐅᔪᑦ. ᑕᒪᓐᓇ ᑕᒻᒪᖅᑕᐅᓯᒪᓚᐅᖅᑐᖅ ᐋᖅᑭᑦᑕᐅᒋᐊᓕᓚᐅᖅᑐᖅ ᐋᖅᑭᒋᐊᖅᑕᐅᓗᑎᒃ ᓯᕗᓪᓕᕐᒥ 

ᐊᕐᕌᒍᒥ ᑮᓇᐅᔭᓕᕆᔾᔪᑎᐅᔪᑦ ᑎᑎᕋᕐᓯᒪᔪᑦ. ᐋᖅᑭᒋᐊᕈᑎᐅᓯᒪᔪᑦ ᐃᒪᐃᓕᖓᓕᓚᐅᖅᑐᑦ: 

 
 2022 

ᓯᕗᓂᐊᒍᑦ 

2022 

ᐋᖅᑭᒋᐊᖅᑕᐅᔪᑦ 

 

ᐊᔾᔨᒌᖏᔾᔪᑎᖏᑦ 

ᐸᐃᑉᐹᓕᕆᔾᔪᑎᓄᑦ ᑮᓇᐅᔭᐃᔭᐅᑏᑦ $ 11,780 $ 3,780 $ 8,000 

ᐊᑭᓕᖅᑕᐅᕙᒌᖅᓯᒪᖃᑦᑕᖅᑐᑦ ᐊᑭᓕᕆᐊᓖᑦ 3,333 11,333 (8,000) 

 


